
WOORDOMSKRYWING 
 
 
1. Wanneer dit in hierdie Grondwet en Verordeninge gebruik word en ’n strydige betekenis nie duidelik uit 

die verband blyk nie, beteken : 
 

 “aangetekende dier”, ‘n dier wat as kalfboek in die kuddeboek aangeteken is;   

 “aantekening”, die prosedure van inskrywing van ‘n kalfboekdier in die kuddeboek; 

 “Algemene Jaarvergadering”, soos omskryf in Klousule 12.3; 

 “Departement”, “Department of Agriculture, Forestry and Fisheries of South Africa”; 

 “dier(e)”, ’n Brahman wat in die kuddeboek aangeteken of geregistreer is en die woorde bees/te”, 
“bul/le”, “kalf/kalwers”, koei/e” en “vers/e” sal dieselfde betekenis hê; 

 “eienaar”, die persoon/instansie wat volgens die rekords van die Genootskap (i) die eienaar van die 
dier is, of (ii) tot die bevrediging van die Raad bewys kan lewer dat sodanige dier geskik is om in sy 
naam geregistreer te word of, (iii) ingeval van  ’n ingevoerde dier, die dier ingevolge die Wet ingevoer 
het en aansoek doen om registrasie in die kuddeboek;  

 “koper”,  die persoon aan wie eienaarskap van ‘n dier oorgedra word deur die verkoper van sodanige 
dier; 

 “eisel”, ’n eisel van ’n dier en sluit ook embrio in; 

 “embrio”, ‘n bevrugte eisel;  

 “Gebiede”, die sogenaamde BLS-lande;  

 “Genootskap”, die Brahman Beestelersgenootskap van Suid-Afrika wat as sodanig ingevolge die 
Wet geregistreer is en wat ingevolge die Wet as ’n Registrerende Owerheid mag optree;   

 “geregistreerde dier”, ‘n dier wat as geregistreer in die kuddeboek geregistreer is; 

 “Grondwet”, die Grondwet (met inbegrip van die Verordeninge) van die Genootskap; 

  “kantoor”,  die geregistreerde kantoor van die Genootskap; 

  “Rasadviseur” (of keurder), ‘n persoon wat ingevolge die bevoegdhede van die Raad gemagtig is 
om ‘n lid se diere te keur of met advies te bedien; 

 “kalfboekdier", ‘n dier ten opsigte waarvan ‘n geldige geboortekennisgewing ingedien was en wat 
ingevolge die Grondwet en Verordeninge nog nie geregistreer is nie;   

 “kuddeboek”, die geïntegreerde registrasie- en genetiese inligtingstelsel waarin besonderhede van 
diere geprosesseer word”; 

  “KI” ,  kunsmatige inseminasie; 

 “lid of lede”, ‘n lid of lede van die Genootskap; 

 “prestasie”, die deur die Genootskap erkende gemete produksie- en reproduksieprestasie van die 
dier; 

 “Raad”, die raad wat ingevolge die Grondwet as sodanig aangestel is deur die mees onlangse 
Algemene Jaarvergadering; 

 “ras”, die Brahmanras wat deur die Wet as erkende ras verklaar is en erkenning van die Brahman 
wêreldliggaam geniet;    

 “Rasstandaarde”, die geskrewe stel fenotipiese en/of genotipiese standaarde van voortreflikheid vir 
die ras soos van tyd tot tyd bepaal deur die Raad en waaraan enige dier moet voldoen. 

 “registrasie of registreer”,  die prosedure van inskrywing van diere in die kuddeboek; 

 “semen”, die semen van’n Brahmanbul; 

 "sub-lidmaatskap",  verwys na 'n sub-lid van 'n lid van die Genootskap wat met geregistreerde 
Brahman beeste teel, en nageslag van die beeste registreer; 

 “registrasiesertifikaat”, word uitgereik ten opsigte van diere wat aan alle registrasievereistes 
voldoen; 

 “Registrateur”, die beampte aangewys as Registrateur van Veeverbetering ingevolge die Wet; 

 “registreer”, die prosedure van registrasie van diere in die kuddeboek; 

 “Registrerende Owerheid”, ‘n Genootskap wat ingevolge die Wet as sodanig geregistreer is; 

 “Tegniese Advies diens”, ‘n voorgeskrewe advies diens deur ‘n Rasadviseur wat ingevolge die   
bevoegdhede van die Raad gemagtig is om ‘n lid of lede te adviseer;  

 “TKP”, tussen kalwings periode bereken ingevolge Verordening 4.2.7 

 “teler” van ‘n dier, die eienaar van (i) die moeder ten tye van geboorte van die kalf; (ii)‘n dier wat 
goedgekeur is as Hulpstamboek A en (iii) in die geval van ’n embrio- oorplasing, die ontvanger 
moeder van sodanige embrio; 

 “Wet”, die Wet op Diereverbetering, nr 62 van 1998 insluitende die regulasies kragtens die wet 
uitgevaardig.  

 
 
2. Ander woorde, afkortings en terme gebruik in die Grondwet of Verordeninge, wat nie hierbo omskryf is 

nie, en waaraan ‘n bepaalde betekenis geheg word in die Wet, sal dieselfde beteken as in die Wet of 
die Regulasies uitgevaardig ingevolge daarvan. 

 
 
 
3. Tensy ‘n teenstrydige bedoeling duidelik uit die verband blyk, sal alle woorde wat in die Grondwet na 

persone in die manlike geslag verwys, die vroulike geslag insluit en woorde in die enkelvoud, sal die 
meervoud insluit en woorde in die meervoud, sal die enkelvoud insluit. 

GRONDWET 
 
1. NAAM EN REGSPERSOONLIKHEID VAN DIE GENOOTSKAP 
 

1.1 Die naam van die Genootskap hierin gekonstitueer is DIE BRAHMAN 
BEESTELERSGENOOTSKAP VAN SUID-AFRIKA (hierin verder na verwys as die 
Genootskap). 

  
1.2 Die Genootskap is 'n regspersoon wat, nieteenstaande enige verandering van sy lede of 

bestuur, as 'n vrywillige vereniging met regspersoonlikheid bly voortbestaan, en wat in eie naam 
onafhanklik van sy lede bates besit, laste en verpligtinge aangaan en regsgedinge aanhangig 
maak of teenstaan. 

 
1.3 Alle onroerende eiendom of registreerbare regte in onroerende eiendom deur die Genootskap 

verkry, word in die volle naam van die Genootskap geregistreer, en alle regshandelinge deur 
die Genootskap aangegaan word deur sy behoorlik gemagtigde organe, ampsdraers en/of 
verteenwoordigers verrig. 

 
 

1.4 “Geen persoon mag enige reg hê op enige bates of geregtig wees op enige bates of winste of 
toevallige winste op verkope of enige ander handelinge wat deur verkope of enige ander wyse 
deur die Genootskap verkry of verkoop word nie. Alle handelinge deur werknemers van die 
Genootskap moet deur die Raad bekragtig word alvorens dit regsgeldig geag word.” 

 
 

1.5 Die Genootskap mag geen winste of profyte aan enige persoon uitkeer nie. 
 
 
2. DOELSTELLINGS EN MAGTE 
 

Onderworpe aan die bepalings van die Wet en hierdie Grondwet is die doelstellings en magte van die 
Genootskap om die Brahman beesras in die algemeen en in besonder te bevorder, deur onder andere: 
 
2.1 om die teel en verbetering van die genetiese produksiepotensiaal van Brahmanbeeste in die 

Gebiede aan te moedig deur uitvoering te gee aan die magte en pligte aan die Genootskap 
verleen ingevolge die Wet ten opsigte van aantekening en registrasie van stambome by die 
Genootskap, en die neerlê van vereistes vir die invoer en uitvoer van Brahmanbeeste, semen 
en eiselle; 

 
2.2 om die rasegtheid van die Brahmanbees in die Gebiede te bewaar en om deur alle moontlike 

en beskikbare middele belangstelling in die ras te bevorder; 
 

2.3 om juiste rekords van besonderhede van Brahmanbeeste en hulle afstammelinge in die 
Gebiede te hou of te laat hou; 

 
2.4 om prestasiegegewens van Brahmanbeeste te versamel en te verwerk en om standaarde neer 

te lê wat as seleksiebasis en minimum registrasiestandaarde gebruik kan word, asook om 
sodoende die knelpunte in die teel van Brahmanbeeste te identifiseer en uit te skakel; 

 
2.5 2.5.1 om minimum standaarde of teelmetodes neer te lê waaraan alle ingevoerde diere, 

eiselle en semen moet voldoen alvorens hulle of hul verwektes vir Registrasie 
geregistreer sal word; 

 
2.5.2 om alle ingevoerde Brahmanbeeste binne ses maande na hulle aankoms in die 

Gebiede te inspekteer as voorvereiste vir registrasie; 
 

2.5.3 Om van tyd tot tyd die noodsaak van invoer van diere, semen en eiselle te ondersoek 
en indien nodig aan te moedig, te reguleer, te beperk of te staak; 

2.5.4 “om standaarde neer te lê vir die goedkeuring van KI bulle en eiesel-skenkers, 

ingevolge die Wet;” 
 

2.5.5 om reëls en regulasie op te stel om die gebruik van KI en EO te reël, te reguleer of te 
beperk; 

 
2.5.6 om minimum standaarde vir geregistreerde Brahmanbeeste neer te lê; 

  
2.5.7 om 'n spesiale fooi wat van tyd tot tyd na gelang van ekonomiese omstandighede aan 

te pas, ten einde keuringkoste of Tegniese advies dienste kostes te bestry, van sy lede 
te vorder; 

 
2.5.8 om 'n fooi gelykstaande aan die spesiale fooi in Klousule 2.5.7 van 'n lid te vorder indien 

'n lid hom skuldig sou maak aan dwarsboming en/of onverskilligheid met betrekking tot 
Tegniese advies dienste of die keuring van Brahmanbeeste, en wat koste-implikasies 
vir die Genootskap tot gevolg het; 

 
2.6 om in die algemeen waar dit op die Genootskap van toepassing is aan die doelstellings soos 

deur die Wet neergelê gevolg te gee; 
 
2.7 om navorsing en reklame in verband met die Brahman beesras te onderneem; 
 
2.8 om enige ander sake te doen wat die Raad in belang van die Brahman beesras nodig mag ag; 

 
             2.9 “om ingevolge die bepalings van die Wet aansoek te doen as Registrerende Owerheid vir die 

Brahman beesras of enige ander ras soos aanvaar ingevolge die bepalings van die Wet”.   
 
             2.10 “om ingevolge die bepalings van die Wet op te tree as funksionaris, om Prestasietoets 

gegewens van Brahmanbeeste of enige ander ras soos aanvaar in die Gebiede en/of lande te 
versamel, en te verwerk onder leiding van ‘n erkende instansie”. 

 
              2.11 om eiendom, roerend of onroerend, te verkry deur aankoop of op enige ander wyse, eiendom 

te vervreem of met verband of andersins te beswaar, geldlenings aan te gaan en sekuriteit te 
verskaf, geldlenings te maak met of sonder sekuriteit.  Eiendom wat nie vir onmiddellike gebruik 
nodig is nie te verhuur of aan te wend soos wat vir die Genootskap voordelig of nuttig mag 
wees.  

 
             2.12 om as Genootskap geen handelsbedrywighede of ander bedrywighede met winsoogmerk te 

beoefen nie saam met ‘n teler of lid, of deelneem aan enige besigheids, professionele of 
beroepsbedrywighede van enige van sy lede of aan enige van sy lede te voorsien van geldelike 
hulp, perseel, aanhoudende dienste of fasiliteite wat deur sy lede benodig word vir die 
beoefening van 'n besigheid, professie of beroep nie; 

 
2.13 geld in te samel en saam met enige toevallige ontvangste en eiendom van die Genootskap, van 

welke bron ookal verkry, ter bevordering van die Genootskap se doelstellings te reserveer, te 
administreer en aan te wend,  en 

 
2.14 om in die algemeen enige regshandeling aan te gaan wat redelikerwys nodig en bevorderlik is 

vir die verwesenliking van die Genootskap se doelstellings, mits so 'n regshandeling nie strydig 
is met die grondwet nie. 

 
 
3. LIDMAATSKAP 
 

3.1 Lidmaatskap en sub-lidmaatskap van die Genootskap is beperk tot persone wat in die RSA  
en/of Gebiede woon, en wie se lidmaatskap op aansoek kragtens die grondwet in onderstaande 
kategorieë goedgekeur is:   

 Met dien verstande - 
  i) dat enigiemand woonagtig buite die Gebiede aan wie lidmaatskap van die Genootskap 

voor die bekragtiging van hierdie klousule toegestaan is, onderworpe aan die bepalings 
van die Grondwet, sal voortgaan om lid te wees met die behoud van alle regte en 
voorregte van lidmaatskap. 

  ii) dat enigiemand woonagtig in die Gebiede se aansoek om lidmaatskap in oorleg met  
   die betrokke aanvaarde Genootskap van daardie Gebied sal geskied, alvorens  
   sodanige teler enige regte en voorregte van lidmaatskap by die Genootskap mag  
   geniet; 

iii) dat geen vennootskap, trust of regspersoon tot lidmaatskap onder enige kategorie as lid 
sal kwalifiseer nie, indien ‘n vennoot, trustee of begunstigde, of direkteur of aandeelhouer 
of lid nie vir lidmaatskap kwalifiseer nie of as lid geskors is ingevolge artikel 8; 
 

 3.2 Die klasse lede is die volgende: 
 
 3.2.1 GEWONE LIDMAATSKAP 

Enigiemand wat regstreeks of onregstreeks met  die teel van Brahmanbeeste gemoeid is of in 
die teelt van Brahmanbeeste belangstel, kan vir lidmaatskap as 'n Gewone Lid aansoek doen. 

 
 3.2.2 SUB-LIDMAATSKAP 

Enige verbonde persoon wat regstreeks met 'n Gewone Lid gemoeid is met die teel van 
Brahmanbeeste, kan vir lidmaatskap as 'n sub-lid aansoek doen.  Sodanige lid sal geag word 
as: 
(i) 'n verbonde persoon te wees indien hy of sy op enige van die volgende wyses 'n 

verbintenis het, naamlik- 'n kind, (ook aangetroude kinders) kleinkind, agterkleinkind, 
ouer of grootouer, of ‘n trust, mits die trustees en die kapitaal- en inkomste 
begunstigdes ‘n verbonde persoon is, met dien verstande dat die lid jaarliks voor 28 
Februarie aan die Genootskap bevestig dat daar geen verandering in terme van die 
trustees en/of begunstigdes as verbonde persone plaasgevind het nie. En met dien 
verstande verder dat sodanige persoon nie ‘n geskorste lid is ingevolge artikel 8 nie of 
indien daar ‘n verandering plaasgevind het dit geskied het met goedkeuring van die 
Raad ingevolge artikel  3.3.2 - Enige persoon van die klas in die klousule beskryf wie 
se lidmaatskap opgeskort of beëindig is sal nie as verbonde persoon kwalifiseer nie.  
Indien die sub-lid op grond van die voorgaande gediskwalifiseer is sal sy sub-
lidmaatskap verval; 

(ii) en sal die reg hê om alle vergaderings van lede van die Genootskap, insluitende 
Algemene Jaarvergadering van die Genootskap, by te woon, aan besprekings deel te 
neem en stemreg hê mits aan die vereistes, soos uiteengesit in Klousule 3.4.2 met 
betrekking tot die betaal van subskripsie- en intreegelde, voldoen ; 

(iii) indien so 'n sub-lid in gebreke sou bly om aan die vereistes soos uiteengesit in Klousule 
3.4.2 te voldoen, sal sodanige sub-lid bloot die reg hê om alle vergaderings van lede 
van die Genootskap, insluitende die Algemene Jaarvergadering van die Genootskap, 
by te woon, aan besprekings deel te neem maar sal nie stemreg hê nie; 

 
 3.2.3 GEASSOSIEERDE LEDE   

 
'n Assosiaat lid is enigiemand wat onregstreeks of bloot ter wille van vrywillige assosiasie 
aansoek doen om lidmaatskap.  Sodanige lid sal die reg hê om alle vergaderings van lede van 
die Genootskap, insluitende die Algemene  Jaarvergadering van die Genootskap by te woon, 
aan die besprekings deel te neem maar geen stemreg hê nie.  Die regte en voorregte van 
sodanige lid sal beperk wees tot die in Klousule 6.2(a), (d) en (f) gedefinieer. 

 
3.3 MAATSKAPPY, PRIVATE MAATSKAPPY, VENNOOTSKAP, TRUST OF REGSPERSOON/ 

LIKHEID 
 

3.3.1 'n Vennootskap, trust of regspersoon (insluitend enige maatskappy, beslote korporasie 
of ander regspersoon) wat om Gewone Lidmaatskap aansoek doen, moet aan die 
Genootskap sodanige feite en gegewens voorlê as wat nodig mag wees om die aard 

en omvang van die beherende aandeel daarin te bepaal en moet dan, of te eniger tyd 
daarna, benewens die vereiste gegewens wat van alle aansoekers verlang word, die 
Genootskap verder in kennis stel van die naam en adres van die persoon wat aangestel 
is om sy verteenwoordiger by vergaderings van die Genootskap op te tree.  

 
Ten opsigte van 'n vennootskap moet die volle name en adresse van alle vennote by 
tye van die aansoek om lidmaatskap aan die Genootskap verstrek word. Sulke vennote 
sal gesamentlik en afsonderlik vir alle verpligtinge teenoor die Genootskap 
verantwoordelik wees, en sal op vergaderings  waar gestem moet word, geag word een 
regspersonae te wees en gevolglik slegs een stem he”. 

 
Enige verandering van lidmaatskap van ‘n maatskappy , vennootskap, trust of enige 
regspersoon  moet vir goedkeuring aan die  Raad voorgelê word. 
 
Lidmaatskap is verder daaraan onderhewig dat die lid jaarliks voor 28 Februarie aan 
die Genootskap bevestig dat daar geen verandering in die samestelling van die 
vennootskap, trust of regspersoon plaasgevind het nie of indien daar ‘n verandering 
plaasgevind het dat dit geskied het met goedkeuring van die Raad. 

 
3.3.2 Alle stukke wat aan sodanige gevolmagtigde verteenwoordiger, soos in Klousule 3.3.1 

uiteengesit, gerig is, word beskou as behoorlik op die  vennootskap, trust of 
regspersoon bestel te wees en by alle vergaderings wat deur sodanige gevolmagtigde 
verteenwoordiger namens die  vennootskap, trust of regspersoon bygewoon word, 
word die vennootskap, trust of regspersoon beskou as behoorlik verteenwoordig te 
wees. 

 
3.3.3 Die persoon wat op so 'n manier aangewys is om sodanige vennootskap, trust of 

regspersoon te verteenwoordig mag tot die Raad verkies word. 
 

3.3.4 Indien so 'n  vennootskap, trust of regspersoon in gebreke bly om aan die vereistes van 
Gewone Lidmaatskap te voldoen soos in Klousule 3.1 uiteengesit, sal sy lidmaatskap 
van die Genootskap beëindig word en die bepalings van die volgende Klousule 3.3.5 
sal mutatis mutandis op so 'n  vennootskap, trust of regspersoon van toepassing wees. 

 
3.3.5 In die geval van die likwidasie of die ontbinding van 'n vennootskap, trust of 

regspersoon, sal lidmaatskap van die Genootskap outomaties beëindig word: Met dien 
verstande dat:- 

 
(a) alle gelde of bedrae aan die Genootskap verskuldig op die datum van likwidasie 

of ontbinding deur die Genootskap gevorder sal word van die likwidateur van 
sodanige  trust of regspersoon, of van die lede (hetsy gesamentlik of 
afsonderlik) van sodanige vennootskap; 

 
(b) die likwidateur  en die lede van sodanige vennootskap, trust of regspersoon 

verplig sal wees om al die verpligtinge van so 'n  vennootskap, trust of 
regspersoon na te kom ten opsigte van aantekeninge of registrasies, oordragte 
of enige verpligtinge wat die  vennootskap, trust of regspersoon sou moes 
nakom as lid van die Genootskap; en 

 
(c) enige gelde wat betaalbaar mag wees, soos kuddegelde, aantekeninge of 

registrasies, oordragte of ander verpligtinge wat na so 'n outomatiese 
beëindiging van lidmaatskap nagekom moet word, ooreenkomstig die skaal vir 
Gewone Lede of Lewenslede opgelê word. 

 
3.4 AANSOEK OM LIDMAATSKAP EN SUB-LIDMAATSKAP 

 
3.4.1 Aansoek om lidmaatskap van die Genootskap as Gewone Lid moet op die 

voorgeskrewe vorm (Skedule E) aan die Genootskap gerig word. Die aansoek moet 

ook vergesel gaan van die betrokke subskripsie- en/of intreegelde soos in die bylae van 
gelde (Skedule A) uiteengesit. 

 
3.4.2 Aansoek om sub-lidmaatskap van die Genootskap as sub-lid van 'n Gewone Lid moet 

op die voorgeskrewe vorm (Skedule E1) aan die Genootskap gerig word.  Die aansoek 
moet ook vergesel gaan van die betrokke subskripsie- en intreegelde soos in die bylae 
van gelde (Skedule A) uiteengesit. 

 
3.4.3 Die Raad mag die aansoek om lidmaatskap van enige persoon aanvaar op sodanige 

voorwaardes as wat die Raad mag bepaal, of enige aansoek weier sonder om redes te 
verstrek. 

 
3.4.4 Indien 'n aansoek om lidmaatskap geweier word, sal die Raad die aansoeker binne 14 

dae in kennis stel en uitnooi om sy redes vir aansoek te motiveer en beskikbaar te wees 
vir moontlike ondervraging deur die Raad. 

 
3.4.5 Indien die Raad nogtans besluit om nie die aansoek om lidmaatskap te aanvaar nie, 

word die saak as afgehandel beskou en die aansoeker word binne 14 dae na die 
vergadering per aangetekende pos in kennis gestel van sodanige besluit.  Die 
kennisgewing sal ook gepaard gaan met die terugbetaling van gelde reeds deur die 
aansoeker betaal. 

 
3.4.6 Die lidmaatskapooreenkoms tussen Genootskap en die aansoeker kom tot stand op 

die plek, waar, en tyd wanneer die aansoek aanvaar word, ongeag waar en wanneer 
die aansoeker kennis ontvang of verneem het dat die aansoek aanvaar is” 

 
 
 

3.5 BRAHMAN PRESTASIE REGISTER 
 

Die Genootskap glo en is oortuig dat deelname  van die teler aan die Brahman Prestasie 
Register in belang van die Brahmanras en die Brahmanbedryf is met dien verstande, 

 
(i) dat deelname aan die Brahman Prestasie Register vir alle lede opsioneel is, en 

 
(ii) dat deelname sowel as die nut van prestasietoetsing en beraamde teelwaardes en 

moderne teeltegnieke voortdurend onder alle lede gepropageer sal word, en 
 

(iii) die Raad van tyd tot tyd minimum vereistes kan vasstel om 'n registrasiesertifikaat te 
kanselleer en in te roep, indien die dier nie minstens voldoen aan die minimum vereistes 
soos bepaal deur Skedule I nie. 

 
4. GEREGISTREERDE TELERS 
 

4.1 Enigiemand met inbegrip van 'n maatskappy, vennootskap, trust of regspersoon wat woonagtig 
is of handel dryf in die RSA en/of Gebiede sal na aanvaarding as geregistreerde teler bekend 
staan. 

 
4.2 Uitgesonderd die regte om op 'n Algemene vergadering te stem en om tot die Raad verkies te 

word, sal al die regte, voorregte en verpligtinge van lede mutatis mutandis op geregistreerde 
telers van toepassing wees. 

 
4.3 Alle bepalinge, regte, voorregte en verpligtinge, soos uiteengesit in die Grondwet, sal mutatis 

mutandis van toepassing wees op 'n sub-lidmaatskap. 

5. REGISTER VAN LEDE 
 

5.1 Die Genootskap hou volledige rekords van alle lede wat toelating tot lidmaatskap by die 
Genootskap ontvang. 

 
5.2 Elke lid moet die Genootskap skriftelik per aangetekende pos, faksimilee of per e-pos van 'n 

verandering van sy posadres in kennis stel en alle kennisgewings of publikasies wat aan 'n lid 
se aangetekende adres gestuur is, sal beskou word as behoorlik op sodanige lid bestel te wees. 

 
5.3 Die Genootskap behou kopiereg op alle informasie wat deur lede voorsien en vanuit die 

registrasie- en prestasietoetstelsel bedryf word van ‘n dier se stamboom, Prestasie Databasis 
en die eienaarskap van die stamboom Prestasie Databasis sal in Genootskap gevestig wees. 
  

6. REGTE, VOORREGTE EN VERPLIGTINGE VAN LEDE 
 

6.1 Die regte en voorregte van elke lid van die Genootskap is net op homself van toepassing en is 
nie oordraagbaar nie,  welke  regte en voorregte van elke lid ook onderhewig sal wees aan die  
Grondwet van die Genootskap, soos gewysig van tyd tot tyd. 

 
 

6.2 REGTE VAN LEDE BEHELS DIE VOLGENDE: 
 

(a) om alle verslae en ander publikasies, wat deur die Genootskap vir verspreiding onder 
die lede uitgegee word, te ontvang; 
 

(b) om alle vergaderings van lede van die Genootskap, insluitende die Algemene 
Jaarvergadering van die Genootskap by te woon, aan die besprekings deel te neem en 
indien 'n saak tot stemming oorgaan op sodanige vergaderings te stem; 
 

(c) om aansoek te kan doen om die aantekening of registrasie van Brahmanbeeste in 
ooreenstemming met die bepalings van die Grondwet; 
 

(d) om, indien beskikbaar, alle deskundige tegniese advies met betrekking tot 
aangeleenthede rakende Brahmanbeeste van die Genootskap te ontvang; 
 

(e) om deur die Genootskap bygestaan te word vir deelname aan die Prestasietoets 
register; 
 

(f) om die Genootskap se amptelike verslae te gebruik; 
 

(g) om te beskik oor al die regte en voorregte en verpligtinge soos in die Grondwet bepaal. 
 

 
6.3.    Die aanspreeklikheid van lede van die Genootskap vir die Genootskag se verpligtinge is beperk 

tot die uitstaande ledegeld, ander heffings,en ander verpligtinge deur hulle verskuldig, en lede 
het as sodanig geen aanspraak op enige bates of toevallige ontvangste van die Genootskap nie. 

 
 
7. LEDEGELDE EN GELDE 

 
7.1 Alle ledegelde, heffings of enige ander gelde en kommissie aan die Genootskap betaalbaar, 

word van tyd tot tyd deur die Raad bepaal en moet vir goedkeuring en bekragtiging op die 
daaropvolgende Algemene Jaarvergadering voorgelê word. 

 
7.2 Die jaarlikse ledegelde is vooruitbetaalbaar op die 1ste dag van die Genootskap se finansiële 

jaar.  'n Per kapita-heffingsgeld is vooruit betaalbaar op die 1 ste dag van die finansiële jaar ten 
opsigte van alle  lewendige diere wat in 'n lid se besit is. Sodanige heffingsgelde is binne 'n 
bepaalde tydskeuse betaalbaar en verder onderhewig aan Klousule 8.  

7.3 Die Genootskap sal slegs een tussentydse per kapita-heffingslys aan 'n lid per jaar voorsien as 

maatreël vir die tussentydse regstelling van  'n lid se heffingslys. Indien 'n lid versuim om die 
reggestelde per kapita heffingslys aan die Genootskap terug te besorg, binne 'n bepaalde  
tydstip, sal 'n lid se heffingslys geag word as prima facie bewys van alle lewendige diere op 
daardie tydstip in sy besit. Die onus berus egter by 'n  lid om die Genootskap voortdurend van 
enige verandering met  betrekking tot sy heffingslys te voorsien. Betalings word bepaal in die 
Bylae van Gelde (Skedule A). 

 
7.4 Enige lid wie se ledegeld agterstallig is of wat geld aan die Genootskap skuld ten opsigte van 

heffings of verpligtinge vir meer as 30 dae nadat 'n skriftelike aanmaning per aangetekende 
pos, faksmimilee of per e-pos vir eis om betaling daarvan deur die Genootskap aan hom gerig 
is, sal voorts geen regte of voorregte van lidmaatskap geniet voordat sodanige skulde ten volle 
vereffen is nie, wat insluit maar nie beperk is nie, tot die opskorting van sodanige lid se stemreg 
op enige vergadering totdat sodanige skulde ten volle vereffen is   

 
7.5 Die Raad kan in sy diskressie rente en/of boetes hef op enige uitstaande bedrae of agterstallige 

rekeninge, teen ‘n koers wat van tyd tot tyd aangepas kan word, en wat die maksimum koers 
kan wees soos deur die Wette van die Republiek van Suid Afrika enige skuldeiser toelaat om 
te vorder. 

 
7.6 Enige persoon wat, om watter rede ookal, ophou om 'n lid van die Genootskap te wees, of 'n 

uitverkoping hou, aanvaar onmiddelik aanspreeklikheid vir alle bedrae, sowel as enige 
uitstaande balans, wat ten tye van die beëindiging van sy lidmaatskap of uitverkoping nog deur 
hom aan die Genootskap verskuldig is, asook in terme van per kapita-heffingsgeld wat vir die 
restant van die betrokke boekjaar onmiddellik vooruitbetaalbaar word. 

 
7.7 Indien die Raad sou beslis dat die rekening van 'n lid agterstallig is of ten tye van die beëindiging 

van sy lidmaatskap uitstaande is, sal so 'n persoon, indien sy rekening vir invordering aan 'n 
prokureurs-firma oorhandig word, verantwoordelik gehou word vir die betaling van alle 
regskostes, wat insluit maar nie beperk is tot opsporingskostes,  invorderings-gelde, 
prokureursgelde, kliëntkostes en/of addisionele gelde ten opsigte van addisionele 
administrasie-koste wat dit mag meebring, tesame met die oorspronklike bedrag, boetes, rentes 
en eise wat deur hom aan die Genootskap verskuldig is. 

 
 
8. BEDANKINGS, SKORSINGS EN OPHEFFINGS VAN STEMREG VAN LEDE 
 

8.1 BEDANKINGS 
 

Enige lid mag bedank as lid van die Genootskap deur skriftelik per aangetekende pos, 
faksimilee of e-pos aan die Genootskap kennis te gee en erkenning van ontvangs van die 
aangetekende kennisgewing terug te kry van die Genootskap af met dien verstande dat - 

 
(a) geen ledegelde of gedeeltes daarvan terugbetaalbaar sal wees nie; 

 
   (b) sodanige lid alle gelde aan die Genootskap verskuldig ten volle betaal het en sy 

verpligtinge nagekom het ten opsigte van dokumente, rekords, oordragte of enige ander 
verpligtinge tot datum van bedanking met betrekking tot sy lidmaatskap deur die 
Genootskap vereis. 

 
 

8.2 SKORSING VAN LEDE 
 

8.2.1 Die Raad kan 'n lid skors wat - 
 

(a) die Grondwet of enige reël of verordening van die Genootskap oortree het of 
wat volgens die oordeel van die Raad op enige wyse oneerbaar of afbrekend 

teenoor die karakter of ten nadele van die belange van die Genootskap of 
Brahmanras of sy lede gehandel het; 

 
(b) deur sy optrede of gebrek daaraan die Genootskap werklike of moontlike oneer 

berokken of wat skuldig was aan gedrag tot werklike of moontlike nadeel van 
die doelstellings van die Genootskap; 

 
(c) met opset of vir persoonlike gewin of voordeel foutiewe inligting aan die 

Genootskap of enige van sy amptenare of foutiewe inligting aangaande 
prestasietoets gegewens, beoordelaars by skoue of elders verstrek het of wat 
aan die liggaam van 'n Brahman sodanige wesenlike veranderings aanbring 
om enigiemand te mislei; 

 
(d) in gebreke bly of weier om aan die versoek van die Genootskap of enige van 

sy amptenare of enige van sy beamptes te voldoen, in soverre dit die uitvoering 
van DNS tipering en voorlegging van kudderegisters of watter ander gegewens 
wat vereis word, te voldoen; 

 
(e) probeer om 'n amptenaar of enige beampte van die Genootskap om te koop; 

 
(f) skuldig bevind is op grond van oortreding van die Wet; 

 
(g) skuldig bevind is aan bedrog; 

 
(h) in gebreke gebly het om enige bedrag wat deur hom aan die Genootskap 

verskuldig is, te betaal binne 60 dae nadat 'n skriftelike eis per aangetekende 
pos, faksmimilee of per e-pos vir sodanige vereffening deur die Hoof 
Uitvoerende Beampte of sy gevolmagtigde aan hom versend is. 

 
8.2.2 'n Lid word geskors indien hy deur enige hof as kranksinnig of onderworpe aan die Wet 

op Geestesgesondheid of wysiging daarvan verklaar word of onder kuratorskap 
geplaas word.Met dien verstande dat geen stappe vir skorsing geneem sal word teen 
'n lid van die Genootskap (insluitende gevalle onder Klousule 8.2.1 (h) waar 'n lid reeds 
60 dae oor 'n suiwer finansiële saak per aangetekende pos kennis ontvang het) 
alvorens die Genootskap nie minstens 30 dae voor die datum van die 
Raadsvergadering waarop sodanige skorsing behandel sal word, per aangetekende 
brief, faksimilee of per e-pos aan so 'n lid gerig het waarin hy in kennis gestel word van 
sy voorgestelde skorsing en dat hy persoonlik of, indien hy so verkies, deur sy behoorlik 
gemagtigde verteenwoordiger sy kant van die saak op die Raadsvergadering te stel 
nie. 

 
8.2.3 Die Raad of enige komitee van die Raad is geregtig om behoorlik navraag te doen in 

verband met die gedrag van 'n lid soos die Raad of sy komitee mag goedvind, en die 
Raad of sy komitee is geregtig om sodanige inligting van sodanige plekke, persoon, 
firma en/of instansie te ontvang en daarop te handel op so 'n wyse as wat die Raad 
mag goeddink.   Die gewone reëlings wat die lewering van getuienis betref, is nie van 
toepassing op sodanige bona fide navraag nie, en geen lid sal enige aksie, eis en/of 
reg om verhaal teen die Raad of sy komitee hê in verband met enige aangeleentheid 
en/of saak wat uit sodanige navraag of inligting bekom is, of voortspruit nie. 

 
8.2.4 'n Lid wat geskors is, moet deur die Genootskap skriftelik per aangetekende pos, 

faksimilee of e-pos daarvan in kennis gestel word binne 14 dae na die datum waarop 
die besluit met betrekking tot sy uitsetting bekragtig is. 

 
8.2.5 Na sodanige skorsing van 'n lid sal die Raad sy naam uit die Registrasie register en 

enige ander register of verslae van die Genootskap verwyder ten opsigte van 
Brahmanbeeste wat deur die geskorste lid geteel is en ten tye van sy skorsing in sy 
besit was. Die Raad mag verder van die geskorste lid verlang om onverwyld alle 



GRONDWET BRAHMAN BEESTELERSGENOOTSKAP VAN SUID-AFRIKA 
 

 

 Bladsy - 13 -  van 32 
 

Besluit op Algemene Vergadering 8 Oktober 2021 

 

 

 

registrasiesertifikate ten opsigte van Brahmanbeeste wat ten tye van sy skorsing in sy 
besit was, aan die Genootskap te oorhandig, en na sodanige skorsings-datum sal geen 
Brahmanbeeste deur hom geteel en op datum van skorsing in sy besit was, in terme 
van die verordeninge, oorgedra word nie; geen geboortekennisgewing of aansoek om 
inskrywing of registrasie wat van hom ontvang word, sal aanvaar word nie en sal hy 
dienooreenkomstig in kennis gestel word. 

 
8.2.6 Enige lid wat geskors word, moet alle gelde ten tye van sy skorsing deur hom 

verskuldig, aan die Genootskap ten volle betaal en al sy verpligtinge nakom ten opsigte 
van inskrywings of registrasies en oordragte of enige ander verpligtinge met betrekking 
tot sy lidmaatskap. 

 
8.2.7 Enige lid wat geskors word verbeur onmiddellik alle regte en voorregte met betrekking 

tot lidmaatskap wat voortspruit uit sy lidmaatskap, en wat insluit maar nie beperk is nie 
tot die opskorting van ‘n lid se stemreg en die onmiddellike staking van alle dienste en 
die registrasie van diere 

 
 
9. HERINSTELLING VAN LEDE 

 
Enigiemand wat opgehou het om lid van die Genootskap te wees, mag weer vir lidmaatskap in 
aanmerking kom onderworpe aan die Raad se goedkeuring ooreenkomstig die bepalings van Klousule 
3.3 en enige ander vereistes wat die raad mag stel nadat alle agterstallige skulde vereffen is. 

 
 
10. VERKIESING VAN DIE RAAD EN DAGBESTUUR 
 

10.1 SAMESTELLING VAN DIE RAAD 
 

Die belange van die Genootskap word beheer en bestuur deur 'n Raad wat uit tien lede bestaan 
waarvan: 
Vyf (5) as Streeksraadslede verkies word uit elk van die Vyf (5) geografiese indelings en 
Vyf (5) as Bykomende raadslede verkies word, ongeag streek of provinsie. 

 
10.1.1 BYKOMENDE LEDE VAN DIE RAAD 
 
Bykomende lede van die Raad word gekies by wyse van geslote stembriewe by die Algemene 
Jaarvergadering of spesiale Algemene Jaarvergadering vir die doel belê, en beklee die amp vir 
‘n termyn van twee jaar:  Met dien verstande egter dat een jaar na die verkiesing  van die eerste 
Raad ingevolge hierdie Grondwet, twee (2) van die vyf (5) lede soos deur die lot bepaal, sal 
uittree.   By verstryking van hulle ampstermyne is uittredende lede vir herverkiesing bevoeg. 

 

 (a)       STREEKSRAADSLEDE 

 Streeksraadslede van die raad moet so verkies word dat ten minste een lid uit elk van die vyf 
(5) geografiese indelings sal wees, naamlik:  

(1)      Limpopo Provinsie en die landdrosdistrikte van Groblersdal en Lydenburg as mede 
daardie gedeelte van Gauteng Provinsie geleë ten noorde van die N17 en ten ooste 
van die N1 hoofroetes:  

(2)      Noordwes Provinsie (met die uitsluiting van die Vryburg landdrosdistrik) as mede 
daardie gedeelte van Gauteng Provinsie geleë ten weste van die N1 en N12 hoofroetes; 

(3)      Vrystaat Provinsie as mede daardie gedeelte van Gauteng Provinsie geleë ten suide 
van die N17 hoofroetes;  

(4)      Kwazulu Natal Provinsie as mede die res van Mpumalanga Provinsie; 

(5)      Wes, Oos- en Noordkaap Provinsies as mede die landdrosdistrik  van Vryburg. 

Daar moet ten minste een lid uit elkeen van die geografiese streke (soos afgebaken) gekies 
word.    
 
Laasgenoemde lede sal behoorlik genomineer en verkies word vir 'n twee (2) jaar termyn 
ingevolge die bestaande  nominasie, verkiesings prosedures en voorskrifte van die Grondwet 
met die verskil dat slegs lede uit daardie geografiese streek mag nominasies doen en stem vir 
so ‘n kandidaat. ‘n Behoorlike en deur die Brahmankantoor geadministrateerde 
streeksvergadering sal jaarliks plaasvind ten minste 60 dae voor die Algemene 
Jaarvergadering; in die jaar wanneer ‘n verkiesing gehou word, en in enige ander jaar sal 
sodanige geadministreerde vergadering met behoorlike kennisgewing aan lede gedoen word 
gedurende die jaar:  Met dien verstande egter dat een jaar na die instelling van hierdie 
klousule, drie (3) van die vyf (5) streekslede soos deur die lot bepaal, sal uittree. By verstryking 
van hulle ampstermyne is uittredende streeksraadslede vir herverkiesing bevoeg. Hierdie 
aldus verkose lede tot die raad sal dan by die Algemene Jaarvergadering bekragtig word as 
Raadslede. 
  

  10.1.2 Enige lid mag kwalifiseer vir verkiesing as Raadslid met dien verstande dat: 
 

(a) die lid 'n aktiewe lid van die Genootskap is en ten alle tye gedurende sy ampstermyn ten 
minste dertig (30) geregistreerde vroulike diere besit, 

(b) die Voorsteller en Sekondante lede van die Genootskap is, 
(c) die Voorsteller die voorgeskrewe nominasievorm (Skedule J) aan die Genootskap besorg, 

behoorlik onderteken deur al vier partye, nie minder nie as 30 dae voor die Algemene Jaar- 
en Streeksraadsvergaderings, om erkenning van ontvangs van Skedule J te ontvang. 

(d) die genomineerde lid deur twee Sekondante ingevolge Klousule 10.1.2 (c) gesekondeer is, 
en 

(e) die oomblik wanneer die nominasievorm deur al vier partye, naamlik die Voorsteller, die  
twee Sekondante en die genomineerde, onderteken is en aan die kantoor voorsien is, kan 
hierdie nominasie nie teruggetrek word nie.  

(f) Opvolgend tot die voorgaande en sonder om afbreuk te doen aan die algemeenheid 
daarvan sal die woorde ‘besorg’ en ‘voorsien’ van ‘n nominasievorm (skedule J) aan die 
Genootskap insluit die fisiese aflewering daarvan, asook versending per faksimilee of in 
pdf elektroniese formaat en ontvangserkenning daarvan deur die Genootskap kan 
eweneens op enige van vermelde wyses geskied.  

 
’n Sub lid wat benewens die voorgaande kwalifiseer asook die voorskrifte soos voorgeskryf in 
Klousule 3.2.2 en 3.4.2 is ook verkiesbaar as raadslid.  

 
10.1.3 'n Lys van behoorlik genomineerdes sal deur die Genootskap saam met die sakelys vir 

die algemene jaarvergadering aan lede gesirkuleer word. 
 

10.1.4 Indien by die verstryking van aansoeke vir nominasie, 'n situasie ontstaan waar 
onvoldoende nominasies ontvang is, sal die Genootskap in die sakelys vir die 
Algemene Jaarvergadering adverteer dat verder nominasies geldig is, indien Skedule 
J tydens registrasie vir die Algemene jaarvergadering by die Hoof Uitvoerende Beampte 
ingehandig word. 

 
10.1.5 Die Hoof Uitvoerende Beampte van die Genootskap kan teenwoordig wees en aan alle 

besprekings deelneem maar het nie stemreg nie. 
 
10.1.6 Lewenslange Ere-Vise Presidente is nie lede van die Raad nie, en sal nie sodanige titel 

verbeur indien so ‘n persoon ooreenkomstig die bepalings van klousule 10 tot die Raad 
herverkies word nie.  

10.2 VERKIESING VAN AMPSDRAERS EN HUL VERANTWOORDELIKHEDE 
 
10.2.1 Die President word deur die Algemene Jaarvergadering of spesiale Algemene 

Jaarvergadering vir die doel belê uit die nuutverkose Raad gekies:  Met dien verstande 

dat die President in terme van verkiesings prosedures eerste na behore gekies sal 

word en die persoon reeds in die vorige Raad gedien het.   Sy ampstermyn sal twee 
jaar beloop. In die geval van verstryking van die President se raadstermyn in die termyn 
van sy Presidentskap, word hy outomaties herkies tot die raad, met dien verstande dat 
die persoon vir nie langer as twee termyne aaneenlopend in die amp gekies mag word 
nie.  

 
10.2.2 Die Vise-President word deur die Algemene Jaarvergadering of spesiale Algemene 

vergadering vir die doel belê uit die nuutverkose Raad gekies.  Sy ampstermyn is een 
jaar en hy is by verstryking van sy termyn vir herverkiesing bevoeg. 

 
10.2.3 In die geval waar die pos van President of Vise-President voor verstryking van sy 

ampstermyn vakant raak, moet die Raad op sy daaropvolgende vergadering een uit sy 
geledere verkies om die vakature vir die onverstreke tydperk te vul. 

 
10.2.4 Indien 'n lid van die Raad te sterwe kom, bedank of ophou om 'n lid van die Genootskap 

te wees of sy amp ingevolge klousule 10.2.5 verbeur, kan die Raad 'n ander lid wat 
kwalifiseer ingevolge klousule 10.1.2 (a)  van die Genootskap as sy plaasvervanger 
aanwys met volle magte vir  die onverstreke tydperk.   Die Raad word as behoorlik 
gekonstitueer beskou en gaan voort om al die magte wat aan hom opgedra is, uit te 
voer, nieteenstaande enige vakature wat daarin mag ontstaan. 

 
10.2.5 Lede wat van twee agtereenvolgende Raadsvergaderings afwesig is sonder verskoning 

by die President, by sy afwesigheid die Vise-President of by sy afwesigheid die Hoof 
Uitvoerende Beampte of senior administratiewe amptenaar, verbeur hul amp. 

 
10.2.6 (a) Die President of by sy afwesigheid die Vise-President, tree by alle vergaderings 

as voorsitter op en sal op die handhawing van die Grondwet aandring, die 
notule van die vergadering na bekragtiging onderteken en in die algemeen oor 
die sake van die Genootskap toesig hou.  Indien die President en 
Vise-President nie teenwoordig is nie en daar 'n kworum is, kies die aanwesige 
Raadslede 'n voorsitter vir die vergadering. 

 
(b) Die Voorsitter van die vergadering het bo en behalwe sy stem nog 'n 

beslissende stem wanneer daar 'n staking van stemme is. 
 

(c) Die President en Vise-President is ampsdraers en na gelang deur die Raad 
daartoe gelas bevoeg om namens die Genootskap eisend en verwerend op te 
tree. 

 
10.2.7 Die Dagbestuur van die Genootskap beklee magte soos deur die Raad bepaal en 

bestaan uit die President, Vise-President en twee Raadslede deur die Raad benoem.  
Alle besluite van die Dagbestuur moet deur die daaropvolgende Raadsvergadering 
bekragtig  word. 

 
10.2.8 Die verkiesing van ampsdraers sal by wyse van geslote stembrief geskied. 

 
 
11. MAGTE EN PLIGTE VAN DIE RAAD 
 

Die Raad het, onderworpe aan die bepalings van die Grondwet en besluite van die Genootskap soos 
van tyd tot tyd geneem word, die mag om sodanig op te tree as wat in belang van die Genootskap is of 
vir die bevordering en volvoering van sy doelstellings nodig of wenslik geag word. 

In besonder het die Raad die mag om - 
 

11.1 betalings van lenings op enige wyse te verseker, insluitende die hipotikering of verpanding van 
goed en sonder om afbreuk te doen aan die algemeenheid daarvan, in besonder deur die 
uitreiking van die soort skuldbrief of skuldbriefeffekte, met of sonder sekuriteit; 

 
11.2 vrywarings en waarborge en borgstellings aan te gaan en betalings daarkragtens op enige wyse 

te verseker; 
 

11.3 donasies of skenkings te maak; 
 

11.4 'n trust te onderneem en uit te voer; 
 

11.5 gratifikasies en pensioene te betaal en pensioenskemas en ander aansporingskemas ten 
opsigte van sy ampsdraers en werknemers tot stand te bring;  

 
11.6 onderworpe aan die bepalings van Klousule 7.1 die ledegelde, per kapita-gelde en ander 

geldelike verpligtinge van lede van tyd tot tyd te wysig of aan te pas en om enige bykomende 
gelde en verpligtinge in te stel soos nodig mag word; 

 
11.7 een of meer bankrekeninge, spaarrekeninge en ander deposito-rekeninge te open en enige tjek 

of ander wyse van betaling wat op sake van die Genootskap betrekking het, te trek of te 
bewerkstellig; 

 
11.8 geboue, grond, goedere, roerende bates en besittings te koop, te huur of onder verband te 

neem of vir die Genootskap aan te skaf;  om roerende goedere of vaste eiendom van die 
Genootskap te verkoop, te verpand, te verhuur, te vervreem  of andersins daarvan ontslae te 
raak, en die vergoeding daarvan verkry op so 'n wyse aan te wend as wat tot die grootste 
voordeel van die Genootskap geag word; 

 
11.9 enige fondse wat vir belegging beskikbaar is sal  belê word by enige geregistreerde finansiële 

instellings soos omskryf in artikel 1 van die wet op Finansiële instellings (Belegging van Fondse) 
1984 en in aandele wat op die aandelebeurs soos in die Wet op Beheer van Aandelebeurse, 
1985  (Wet Nr.1 van 1985) omskryf en genoteer is;  

 
11.10 al die koste en rekenings met betrekking tot die administrasie en bestuur van die Genootskap 

te betaal; 
 

11.11 gelde, donasies en ander skulde en fondse in te samel en te ontvang en dit tot voordeel van die 
Genootskap en/of tot bevordering van die Brahmanbees aan te wend; 

 
11.12 beurse en/of lenings aan studente toe te staan vir voor- of nagraadse studie en/of navorsing en 

voorligting rakende die Brahmanbees en vleisbedryf as geheel; 
 

11.13 die toekenning van prysgelde en aansporingsbonusse om aan skoue en uitstallings deel te 
neem; 
 

11.14 die benoeming van beoordelaars op skoue, boeredae en veilings; 
 

11.15 op sekuriteit van enige eiendom van die Genootskap geld vir die Genootskap te leen; 
 

11.16 ooreenkomstig Klousule 7.4 te weier om, inskrywings, registrasie, prestasie of  enige ander 
werk vir lede te doen indien hulle rekenings agterstallig is; 

 
11.17 Algemene vergaderings van die Genootskap te belê, óf na aanleiding van 'n spesiale versoek 

daartoe wat volgens die bepalings van die Grondwet gerig is, óf andersins indien dit nodig geag 
word; 

11.18 na goeddunke sodanige prokureurs of ander regsverteenwoordigers, agente, ampsdraers of 
amptenare of ander werknemers permanent, tydelik of met die oog op spesiale dienste aan te 
stel, te ontslaan of te skors, om hulle magte en pligte te bepaal, hulle vergoeding en 
diensvoorwaardes vas te stel en om sodanige voorsorg te tref vir die behoorlike uitvoering van 
hulle pligte as wat in besondere gevalle raadsaam geag mag word; 

 
11.19 'n geding in te stel, te voer, te laat voer, te verdedig of 'n skikking aan te gaan ten opsigte van 

enige geregtelike stappe deur of teen die Genootskap of teen enige van sy ampsdraers of 
amptenare of werknemers in verband met die aangeleenthede van die Genootskap en om enige 
skulde wat betaalbaar is, te verminder of uitstel te verleen vir die afbetaling daarvan of die 
voldoening aan enige eise of aanskrywings deur of teen die Genootskap; 

 
11.20 kontrakte buite die RSA aan te gaan en kontrakte, aktes en dokumente in 'n vreemde land te 

verkry; 
 

11.21 standaarde neer te lê en aanbevelings te maak, beperkings op te lê ingevolge die Wet met 
betrekking tot die invoer en uitvoer van Brahmanbeeste se genetiese materiaal; 

 
11.22 versekering, vrywaring en vergoeding van Raadslede en / of deeltydse amptenare wat nie op 'n 

salarisskaal is en aan 'n pensioenskema behoort nie, vas te stel en van tyd tot tyd aan te pas; 
 

11.23 van tyd tot tyd 'n geregistreerde teler in die Raad te koöpteer met volle deelname aan 
besprekings maar sonder stemreg; 

  
11.24 van tyd tot tyd enige kundige persoon in die Raad te koöpteer met volle deelname aan 

besprekings maar sonder stemreg; 
 

11.25 die dienste van enige lid van die Genootskap sonder stemreg te koöpteer en om subkomitees 
te benoem op sodanige voorwaardes en sodanige magte aan hulle verleen as wat van tyd tot 
tyd wenslik geag mag word.   Die President en/of vise-President van die Genootskap is ex officio 
(outomaties) lede van alle subkomitees met alle regte en voorregte;  

 
11.26 Rasadviseurs/keurders aan te stel om Brahmanbeeste te inspekteer, te propageer en om die 

kommersiële sektor van die vleisbedryf te besoek, die kruisteelt eienskappe van die Brahman 
te propageer en om lede by te staan met die seleksiebeplanning in die uitvoering van die 
Genootskap se Prestasietoets register en om Prestasietoetsing te propageer; 

 
11.27 aan Rasadviseurs /keurders van die Genootskap opdrag te gee om ondersoek in te stel na 

gevalle waar daar nie behoorlik rekords gehou word nie, die identifikasie nie duidelik gedoen is 
nie en Brahmanbeeste nie gebrand word soos voorgeskryf nie; 

 
11.28 van tyd tot tyd inligtingsdae te hou om die belangstellende lede, beesboere ander betrokke 

instansies en  voerders in te lig oor die Brahmanbees in die stoet en kommersiële wêreld; 
 

11.29 'n sisteem van opleiding en gradering van beoordelaars saam te stel en 'n register te hou van 
die verskillende grade beoordelaars en die register aan skoue beskikbaar te stel sodat hulle 
gekwalifiseerde beoordelaars kan gebruik;  

 
11.30 verkope en die uitvoer van Brahmanbeeste en genetiese materiaal aan te moedig, telers te 

besoek, adviesdienste te lewer en Nasionale Brahmanbeesveilings te hou; 
 

11.31 van tyd tot tyd Nasionale Kampioenskapskou te reël; 
 

11.32 een of meer lede of amptenare aan te stel en te magtig om namens die Genootskap dokumente 
te onderteken, skulde en gegewens te ontvang, geregtelike stappe te doen, op te tree, 'n eis in 
te stel of gedagvaar te word, sodat die sake van die Genootskap makliker uitgevoer en 
afgehandel kan word; 

11.33 verordeninge, reëls en regulasies met betrekking tot die beheer van sake en die uitvoer van die 
doelstellings van die Genootskap en enige aangeleentheid wat gereël word, deur die Grondwet 
op te stel, te wysig of op te hef; 

 
11.34 aansoeke om lidmaatskap te ontvang en te oorweeg en dit volgens klousule 3 na eie oordeel 

te aanvaar of af te wys; 
 

11.35    ooreenkomstig Klousule 8 die lidmaatskap van enigiemand te beëindig; 
 
11.36 sodanige strawwe of boetes op te lê of af te dwing soos van tyd tot tyd vir lede van die 

Genootskap voorgeskryf word vir die oortreding of skending van die Grondwet, reëls en 
regulasies van die Genootskap; 

 
11.37 ondersoek in te stel na geskille wat uit die toepassing van die Grondwet kan ontstaan en om 

uitsluitsel daaromtrent te gee; 
 

11.38 enige skedule wat by die Grondwet aangeheg is, te verander of te wysig soos van tyd tot tyd 
nodig geag mag word; 

 
11.39 in die algemeen alles wat nodig is te doen met die oog op die welvaart van die Genootskap en 

die hantering van sy sake, altyd op voorwaarde dat enige stappe wat gedoen word of opdragte 
wat gegee word, nie teenstrydig sal wees met die bepalinge van die Wet en die Grondwet nie; 
en  

 
11.40 subkomitees aan te wys met spesifieke opdragte en op sodanige voorwaardes en met sodanige 

magte aan hulle verleen as wat van tyd tot tyd wenslik geag mag word.   Die President en/of 
Vise-President van die Genootskap is ex officio (outomaties) lede van alle subkomitees met alle 
regte en voorregte.  Sodanige komitees se aanbevelings moet deur die daaropvolgende 
Raadsvergadering vir goedkeuring voorgelê word  en is geldig en afdwingend onmiddellik by 
goedkeuring in die geheel of met sodanige wysigings as wat die Raad goedvind.  

   
 11.41 voorstelle vir Ere-vise presidente en Ere-lede te ontvang en te oorweeg en vir goedkeuring aan 

die Algemene Jaarvergadering voor te lê.   Die raad sal in sy uitsluitlike diskressie die reg hê 
om die titel van Ere-vise president of Ere-lid te ontneem, indien daar genoegsame redes 
bestaan, dat sodanige lid nie in belang van die Genootskap opgetree het nie. 

 
12. VERGADERINGS 
 

12.1 VERGADERING VAN DIE DAGBESTUUR 
 
Die Dagbestuur vergader wanneer nodig om die pligte wat deur die Raad aan hom opgedra is, 
uit te voer. Enige Raadslid mag die President of in sy  afwesigheid die Vise-President om verlof 
vra om persoonlik enige sake van belang aan die Dagbestuur voor te lê. 

 
 12.2 RAADSVERGADERINGS 

 
12.2.1 Die Raad sal op sodanige tyd en plek vergader as wat van tyd tot tyd deur hom bepaal 

word of soos wat die President of in sy afwesigheid die Vise-President besluit, op 
voorwaarde dat minstens drie Raadsvergaderings gedurende elke boekjaar gehou 
word. 

 
12.2.2 BUITENGEWONE RAADSVERGADERINGS 

 
(a) kan deur die President of in sy afwesigheid die Vise-President belê word op 

sodanige tyd en plek as wat sodanige ampsbekleërs besluit, of 
 

(b) sal belê word op grond van 'n aansoek wat aan die Genootskap gerig is, 
onderteken deur nie minder nie as vyf verkose Raadslede waarin die redes vir 

die vergadering vermeld word. 
 

12.2.3 Skriftelike kennisgewing van die datum, tyd en plek van 'n voorgenome 
Raadsvergadering moet nie minder nie as 21 dae voor die vergadering sal plaasvind, 
deur die Genootskap aan elke lid van die Raad gepos word, behalwe in die geval van 
'n buitengewone Raadsvergadering. 

 
12.3 ALGEMENE VERGADERING 

 
12.3.1 'n Algemene vergadering van die Genootskap wat as die Algemene Jaarvergadering 

bekend staan en as sodanig die hoogste gesag is, word een keer per boekjaar gehou 
op so 'n  datum, tyd en plek as wat die Raad bepaal. 

 
12.3.2 By so 'n Algemene Jaarvergadering lê die Raad sy jaarverslag  voor, 'n behoorlik 

geouditeerde balansstaat en 'n verslag van die boekjaar van die Genootskap. 
 

Sodanige Algemene Jaarvergadering moet gehou word: 
 

(a) nie later as sewe maande na die einde van die finansiële jaar van die 
Genootskap nie; 

 
(b) binne hoogstens 15 maande na die datum van die jongste voorafgaande 

Algemene Jaarvergadering van die Genootskap. 
 

12.3.3 'n Buitengewone Algemene vergadering van die Genootskap mag te eniger tyd belê 
word deur  

 
(a) die Raad of die President (of in sy afwesigheid die Vise-President) en word in 

laasgenoemde geval belê op grond van 'n skriftelike aansoek daartoe wat aan 
die Genootskap gerig is, en wat deur nie minder as 25 lede van die Genootskap 
onderteken is nie.  So 'n aansoek moet die doel van die vergadering duidelik 
uiteensit, en gedurende sodanige vergadering mag slegs die gemelde sake 
behandel word.  

 
  12.3.4 Kennisgewing van die tyd, datum en plek van 'n Buitengewone Algemene vergadering 

moet nie minder as 30 dae voor die vergadering deur die Genootskap aan  alle lede 
wat volgens klousule 7 kwalifiseer per pos, faksimilee of per e-pos,  gestuur word. Met 
die kennisgewing van so 'n Buitengewone Algemene vergadering moet die onderwerp 
wat bespreek staan te word, asook die name en adresse van die ondertekenaars van 
die versoek, vermeld word.  

  
12.3.5 'n Voorlopige kennisgewing van die tyd, datum en plek van 'n Algemene 

Jaarvergadering moet minstens 60 dae voor die vergadering deur die Genootskap aan 
elke lid wat volgens klousule 7 kwalifiseer per pos, faksimileer of per e-pos gestuur 
word. Enige lid wat van plan is om 'n saak by die Algemene Jaarvergadering vir 
bespreking voor te lê, moet die Genootskap skriftelik daarvan in kennis stel, om die 
Genootskap te bereik nie minder as 30 dae voor die vergadering nie. 

 
12.3.6 Kennis van tyd, datum en plek waar die Algemene Jaarvergadering gehou sal word, 

tesame met 'n sakelys vir die vergadering, moet minstens 21 dae voor genoemde 
vergadering aan elke lid van die Genootskap wat volgens klousule 7 kwalifiseer, per 
pos, faksimileer of e-pos gestuur word. 

 
12.3.7 Geen besluit sal op 'n Algemene Jaarvergadering van die Genootskap geneem word 

nie tensy kennisgewing van die aangeleentheid in die sakelys aan lede saam met die 
kennisgewing van die vergadering per pos, faksimileer of per e-pos gestuur is, soos 
uiteengesit in Klousule 12.3.6 of Klousule 12.3.4 in die geval van 'n Buitengewone 
Algemene vergadering. 

12.3.8 Besluite van 'n Algemene vergadering mag herroep word deur 'n twee-derde 

meerderheidsbesluit van die stemgeregtigde lede wat teenwoordig is mits die 
aangeleentheid op die sakelys verskyn. 

 
12.3.9 Die lede op 'n Algemene Jaarvergadering kan op voorstel van die Raad, met 

inagneming van voortreflike dienste gelewer in belang van die Brahmanras en/of aan 
die Genootskap, 'n gewone lid as Ere-lid of ’n President of Vise-President as 
lewenslange Ere-President aan te stel.   

 
12.4 Die President en by sy afwesigheid die Vise-President beklee die voorsitterstoel.   Indien daar 

nie een van die twee ampsdraers by die vergadering teenwoordig is nie, mag die lede wat 
teenwoordig is, 'n ander Raadslid verkies om by sodanige vergadering die voorsitterstoel te 
beklee, en die persoon wat op so 'n manier verkies is, sal met betrekking tot daardie 
vergadering, oor die bevoegdheid beskik om al die pligte van die President uit te voer. 

 
12.5 Alle sake wat voor enige vergadering gelê word, moet tensy andersins voorsien word, besleg 

word deur die meerderheid van stemme van lede wat by die vergadering teenwoordig is en 
stemgeregtig is, en in die geval van 'n staking van stemme sal die persoon wat by daardie 
vergadering die voorsitterstoel inneem benewens sy gewone stem 'n beslissende stem hê.  ‘n 
Lid met meerdere lidmaatskappe het een stem vir elke lidmaatskap. 

 
Indien daar in die geval van 'n verkiesing van ampsdraers 'n staking van stemme plaasvind sal 
weer oorgestem word.   Indien weereens 'n staking van stemme verkry word, sal die persoon 
wat by daardie vergadering die Voorsitterstoel inneem by wyse van 'n ewekansige loting die lot 
bepaal. 

 
12.6 Stemming geskied by alle vergaderings met die opsteek van hande tensy anders bepaal deur 

die Grondwet.   Indien 'n lid stemming per geslote stembrief verlang moet die lid die Genootskap 
skriftelik daarvan per faksimilee of per e-pos in kennis stel om die Genootskap te bereik nie 
minder as 14 dae voor die vergadering nie. 

 
12.7 Geen saak wat origens behoorlik en grondwetlik op enige vergadering afgehandel is, kan 

ongeldig verklaar word slegs weens die feit dat enige lid of lede nie, in ooreenstemming met die 
vereistes van die Grondwet, kennisgewing ontvang het nie. 

 
12.8 KWORUMS 

 
12.8.1 Vyf en twintig stemgeregtigde lede van die Genootskap teenwoordig by die aanvang 

van die Algemene Jaarvergadering vorm 'n kworum vir so 'n vergadering. 
 

12.8.2 Ses lede van die Raad teenwoordig en stemgeregtig by enige Raadsvergadering vorm 
'n kworum vir so 'n vergadering. 

 
12.8.3 Indien daar by die vergaderings soos in Klousules 12.8.1 en 12.8.2 bepaal nie 'n 

kworum teenwoordig is nie, kan die vergadering verdaag tot 'n tyd en plek wat deur die 
aanwesige lede bepaal word en op so 'n uitgestelde vergadering sal die aanwesige lede 
'n kworum vorm:  Met dien verstande dat so 'n uitgestelde vergadering nie binne 14 dae 
plaasvind nie en dat al die lede van die Genootskap of Raad (wie dan ook al betrokke 
is) skriftelik kennis gegee is van die tyd, plek en datum van die uitgestelde vergadering. 

 
12.8.4 Enige vergadering soos in Klousules 12.8.1 en 12.8.2 bepaal, waar nie 'n kworum 

aanwesig is nie, maar waar die President of Vise-President teenwoordig is, kan vir 'n 
halfuur verdaag word, waarna die lede wat dan teenwoordig en stemgeregtig is, 'n 
kworum vorm vir die afhandeling van sodanige sake op die agenda as wat die Voorsitter 
dringend verklaar.   Geen grondwetlike wysigings mag bespreek of gemaak word nie.   
Sodanige verdaging vir 'n halfuur sal nie tot nadeel van die regte van die vergadering 
wees nie om na aandag aan die noodsaaklike aangeleenthede gegee is, te verdaag tot 

'n tyd en plek soos hierin bepaal. 
 

12.8.5 Vyf en twintig lede van die Genootskap, van wie ten minste 20 van die ondertekenaars 
van die versoek tot 'n Buitengewone Algemene vergadering moet wees, vorm 'n 
kworum vir so 'n vergadering.  Indien daar nie 'n kworum is nie, verval die versoek om 
'n vergadering te hou.  Indien die President of Vise-President teenwoordig is, word 
opgetree soos in Klousule 12.8.4 bepaal mits 20 van die ondertekenaars van die 
versoek om 'n Buitengewone Algemene vergadering te hou en stemgeregtig is, 
teenwoordig is. 

 
12.8.6 Indien die Raad 'n Buitengewone Algemene vergadering belê, is die kworum 25 en 

indien daar nie 'n kworum is nie, word opgetree soos in Klousule 12.8.4 bepaal. 
 
13. NOTULES 
 

13.1 Die notule van die Dagbestuurvergadering moet noukeurig gehou word en binne 14 dae aan al 
die Raadslede gestuur word. 

 
13.2 Die notule van die Raadsvergadering moet noukeurig gehou word en binne 30 dae aan alle 

Raadslede gestuur word. 
 

13.3 'n Afskrif van die notule van alle Algemene vergaderings moet binne 60 dae aan alle  lede wat 
kwalifiseer volgens klousule 7 van die Genootskap gestuur word. 

 
13.4 Die notule van alle vergaderings geteken deur die President of die persoon wat gedurende die 

daaropvolgende vergadering die voorsitterstoel beklee, uitgesluit 'n buitengewone algemene-
vergadering, dien as bewys dat alle verrigtinge behoorlik geskied het en dat alle verkiesings, 
benoemings en besluite wat gedurende sodanige vergadering aanvaar is, bindend en van krag 
is. 

 
14. FINANSIëLE BEPALINGS 
 

14.1 Die Raad sal sorg dat een of meer bankrekenings namens die Genootskap geopen word waarin 
alle gelde wat die Genootskap ontvang, gedeponeer word. 

 
14.2 Alle betalings uit die fondse van die Genootskap word per tjek of elektroniese oorplasing gedoen 

en die tjeks moet deur die Hoof Uitvoerende Beampte en die Hoof Rekenkundige Beampte, wat 
kragtens Klousule 11.33 deur die Raad benoem word, onderteken en mede onderteken word.   
Elektroniese oorplasing geskied deur die onafhanklike goedkeuring daarvan deur gemelde 
beamptes of enige ander aangewese beampte. 

 
14.3 Die Raad kan toestem dat 'n kleinkasfonds in stand gehou en na behore in die rekenkundige 

stelsel van die Genootskap op ‘n aanvullende wyse verantwoord word. 
 

14.4 Die Genootskap se rekeninge moet volgens ‘n aanvaarde rekenkundige stelsel bedryf word 
terwyl ‘n register van bates ook bedryf moet word, wat van tyd tot tyd, maar nie minder as een 
keer per jaar nie, deur 'n ouditeur wat tydens die Algemene Jaarvergadering aangestel is, 
geouditeer word.  'n Behoorlik geouditeerde balansstaat en verslag van die finansies van die 
Genootskap soos dit op die laaste dag van Februarie van die finansiële jaar waarop die verslag 
betrekking het, soos in Klousule 12.3.2 uiteengesit is, moet aan die Algemene Jaarvergadering 
van die Genootskap voorgelê word. 

 
14.5  Al die eiendom van die Genootskap is in die Genootskap gevestig. 

 
14.6 Die inkomste en besittings van die Genootskap, uit watter bron ook al ontvang, word enkel en 

alleen ter bevordering van die doelstellings van die Genootskap aangewend en geen deel 
daarvan sal regstreeks of onregstreeks as dividend of bonus of andersins betaal of oorgedra 
word aan enige persone wat te eniger tyd lede van die Genootskap is of was nie, op voorwaarde 

niks wat hierin vervat is die betaling te goeder trou aan enige werknemer of ander persoon vir 
dienste wat aan die Genootskap gelewer is, kan verhoed nie. 

 
14.7 Die finansiële jaar van die Genootskap begin op 1 Maart van elke jaar en sluit op die laaste dag 

van Februarie van die daaropvolgende jaar. 
 
 
15. VERKIESING VAN VERTEENWOORDIGERS TOT DIE RAAD VAN DIE LEWENDE HAWE 

REGISTRERENDE FEDERASIE (LRF)  
 

Die Raad kan 'n verteenwoordiger of verteenwoordigers en sekundes vir verkiesing tot die Raad van 
die LEWENDE HAWE REGISTRERENDE FEDERASIE van tyd tot tyd benoem. 

 
 
16.  WYSIGING VAN DIE GRONDWET 
 

16.1 Byvoegings tot of wysiging of veranderings van die Grondwet mag  slegs aangebring word deur 
'n twee-derde meerderheidsbesluit van die stemgeregtigde lede wat by 'n Algemene 
vergadering van die Genootskap teenwoordig is.  Ook moet aan alle lede van die Genootskap 
van die voorgestelde wysigings of byvoegings of veranderings van die Grondwet asook van die 
veranderings kennis gegee word nie minder as 21 dae voor die vergadering nie. 

 
16.2 Ondanks die feit dat dit aangeneem is op die wyse soos in Klousule 16.1 bepaal, is geen 

byvoegings tot of wysiging of verandering van die Grondwet geldig of tree in werking voor en 
tensy dit goedgekeur is deur die Minister of Registrateur soos in die Wet bepaal. 

 
16.3 Enige byvoegings tot of wysigings of veranderinge van die Grondwet van die Genootskap van 

Inkomstebelasting moet aan die Kommissaris van Binnelandse Inkomste voorgelê word. 
 
 
17. LIDMAATSKAP EN AFFILIASIE MET ORGANISASIES 
 

17.1 Lidmaatskap van LRF is vrywillig en kan slegs deur die Genootskap verkry word; 
 

17.2 Die Raad kan besluit om met enige organisasie te affilieer wat dieselfde oogmerke en 
doelstellings het en die Genootskap tot voordeel kan strek. 

 
 
18. REGISTRASIE AS REGISTRERENDE OWERHEID  
 

18.1 Die Genootskap of groep dieretelersgenootskappe kan as Registrerende Owerheid met 
betrekking tot Brahmanbeeste of an ‘n bepaalde ras of rasse aansoek doen vir registrasie, 
indien-  

 
a) geen ander sodanige registrasie ten opsigte van ‘n Registrerende Owerheid wat 

betrokke is by die registrasie van Brahmanbeeste toegestaan is nie, met dien 
verstande;-  

 
  i) dat indien ‘n ander Registrerende Owerheid voorheen as sodanig ten opsigte 

van Brahmanbeeste of ‘n bepaalde ras van so ‘n soort dier geregistreer is, die 
Registrateur, met behoorlike inagneming van die besluit van die meerderheid 
van die telers by die Genootskap betrokke by so ‘n soort dier of ras van so ‘n 
soort dier geregistreer is, ‘n aansoek ingevolge die Wet toestaan; met dien 
verstande, voorts;  

 
b) dat die grondwet van die Genootskap as Registrerende Owerheid voorsiening maak 

dat;- 

   i) voordat enige inligting met betrekking tot ‘n individuele dier aanvaar is en die 
dier geregistreer of aangeteken word, daardie inligting onderwerp sal word aan 
verifikasie ten opsigte van die korrektheid van ouerskap, die 
tussengeboorteperiode van die moeder, die eienaarskap van die ouers ten tye 
van dekking en die geboorte van die dier;   

 
   ii) die wyse van verifikasie van alle registrasiebesonderhede, die wyse waarop 

rekords geskep en gehou word en dat die inhoud van die rekords sal voldoen 
aan die vereistes soos deur die Registrateur, in oorleg met alle ander 
registrerende owerhede bepaal; 

 
   iii) die toepaslike geld indien enige, vir die registrasie van voorvoegsels aan die 

organisasie wat deur die Departement gekontrakteur is, betaal sal word;  
 
 
19. REGISTRASIE VAN AFSTAMMELINGE VAN MEER VAAR PARING 
 

Registrasie van enige afstammelinge in geval van meervaar paring geskied ooreenkomstig die 
voorskrifte en voorwaardes van die verordeninge 

 
 

20. ONTBINDING OF LIKWIDASIE VAN GENOOTSKAP 
 

Indien daar by die beëindiging of ontbinding van die Genootskap, na vereffening van alle skulde en 
aanspreeklikheid, enige bates van watter aard ook al, oorbly, sal sodanige bates nie tussen die lede 
van die Genootskap verdeel of aan hulle uitbetaal word nie, maar geskenk of oorgedra word aan ‘n 
genootskap met soortgelyke oogmerke en wat self ingevolge artikel 10(1)(cA)(i) van die 
Inkomstebelasting wet vrygestel is van inkomstebelasting soos deur die meerderheid op 'n Algemene 
vergadering van die Genootskap besluit. 

 
 
21. KANTOOR VAN DIE GENOOTSKAP 
 
 Die Genootskap kies hiermee as sy domicilium citandi et exucutandi: Die Brahman 

Beestelersgenootskap van Suid Afrika, POSBUS 25497, LANGENHOVENPARK, 9330 en as Fisiese 
adres: 6 CP van Hoogenhoutstraat, Genius Loci Kantoorpark 7, Langenhovenpark, BLOEMFONTEIN 
9301 en welke geval die Raad van tyd tot tyd mag wysig en kennisgewing daarvan in die Joernaal sal 
gee en geag sal word voldoende kennisgewing te wees. 

 
22. OUTENTIEKE LESING VAN HIERDIE GRONDWET 
 

Aangesien hierdie Grondwet in Afrikaans opgestel, ingedien en oorweeg is, word die Afrikaanse lesing 
as die outentieke vertolking beskou tot tyd en wyl die grondwet in Engels hersien is om mettertyd as die 
outentieke vertolking beskou te word. 

VERORDENINGE 

1     KUDDEBOEK   
 
 Diere wat voldoen aan die Verordeninge van hierdie Grondwet sal geskik wees vir aantekening in 

die volgende kuddeboek afdelings, en keuring, deur ’n Rasadviseur (keurder) daartoe gemagtig 
ingevolge hierdie Grondwet, is in die geval van Hulpstamboek diere ’n voorvereiste vir registrasie. 

  
1.1 Hulpstamboek 
 
1.1.1 Hulpstamboek A:  Slegs vroulike diere wat goedgekeur is deur ’n Rasadviseur (keurder) 

ooreenkomstig die ras standaarde.  
 
1.1.2 Hulpstamboek B: Die vroulike nageslag van 'n Hulpstamboek A- dier en ’n volgeregistreerde bul wat 

goedgekeur is deur ‘n Rasadviseur (keurder) ooreenkomstig die ras standaarde.  
 
1.1.3 Hulpstamboek B:  Suiwer Brahman vroulike diere uit ‘n vol geregitreerde Brahman bul wat 

goedgekeur is deur ‘n Rasadviseur (keurder) ooreekomstig die ras standaarde.  
 
1.2 Volgeregistreerd  
 
1.2.1 Die vroulike nageslag van ’n Hulpstamboek B- dier en ’n volgeregistreerde bul wat goedgekeur is 

deur ‘n Ras adviseur (keurder) ooreenkomstig die ras standaarde. 
 
1.2.2 Die vroulike en manlike nageslag van volgeregistreerde ouers.   

2.     KENNISGEWING VAN GEBOORTES 
 
2.1 Die geboorte van ’n kalf uit ’n geregistreerde vroulike dier moet in die voorgeskrewe formaat binne 

die tydperk wat deur die Raad bepaal word by die Genootskap aangemeld word, ongeag of so ’n kalf 
lewendig of dood gebore is, raseg of ‘n kruising is, of vir registrasie behou word, al dan nie, en ’n 
kopie van sodanige kennisgewing moet deur die teler bewaar word. 

 
2.2 ’n Kennisgewing wat as “nie vir registrasie” aangemeld word, sal slegs dien as kennisname vir die 

aantekening en opname van die moer se kalwing vir die opdatering van haar reproduksie rekord. 
 
2.3 Alle kennisgewings wat later as 90 dae na geboorte ontvang word is onderworpe aan 

laatgeboortegelde wat deur die Raad van tyd tot tyd bepaal en gewysig word.  Kennisgewing van 
geboortes wat meer as 365 dae na geboorte deur die Genootskap ontvang word moet vergesel wees 
van ‘n skriftelike verduideliking waarom dit so laat ingedien is en mag vir uitsluitsel na die Raad of 
betrokke komitee verwys word.  

 
2.4 Die Raad behou die reg voor om enige geboortekennisgewing slegs te aanvaar indien dit vergesel 

is van die nodige DNS-ouerskapbewys soos bepaal in Verordening 7. 
 
2.5 Kalwers uit gekanselleerde of visueel suiwer graad Brahmankoeie en geregistreerde Brahmanbulle 

mag, weens voordelige vergroting van weeggroepe as ‘nie vir registrasie’ aangemeld word.   
 
 
3 TATOEËRING EN BRANDMERKE 
 
3.1 Alle telers moet kragtens Verordening 8 'n kuddekenmerk registreer wat nie deur enige ander 

Brahman teler gebruik mag word nie. 
 
3.2 Die Genootskap se amptelike stelsel van permanente identifikasie van diere is oor- tatoeëring en 

brand ooreenkomstig Verordening 3.5.  Geen duplisering in identifisering is toelaatbaar nie. 

3.3 Diere moet binne 60 dae na geboorte ooreenkomstig Verordening 3.5 getatoeëer word. 
 
3.4 Alle aangetekende of geregistreerde diere moet binne 15 maande na geboorte met dieselfde 

identifikasie soos in Verordening 3.5 bepaal, gebrandmerk word behoudens die bepalings van die 
Veebrandwet. Sou die dier egter tussen die ouderdom van 7 maande en 15 maande verkoop, verruil, 
verhandel of op enige manier vervreem word, sal die teler sodanige dier met die genoemde merke 
brandmerk alvorens die dier sy besit verlaat.  

 
3.4.1 Alle telers is verplig om elke kalf te taoeëer alvorens dit die plaas verlaat en alle kalwers sal op of 

voor ouderdom 90 dae getatoeëer word.   
 
3.5 Ten opsigte van tatoeëring en brandmerke moet een van twee metodes gebruik word vir alle kalwers 

wat lewend gebore word: 
 
3.5.1 Identifikasie metode A: (i) Die kuddekenmerkletter(s) wat ingevolge Verordening 8.1 geregistreer is, 

gevolg deur (ii) ’n  volgnommer vin elke dier wat elke jaar by 1 sal begin, gevolg deur (iii) die laaste 
twee syfers van die jaar waarin die kalf gebore is. Byvoorbeeld:  kuddekenmerk AA, dan die eerste 
kalf in die betrokke jaar van geboorte bv. 1, gevolg deur slegs die laaste twee syfers van die jaar van 
geboorte bv. 2004 = 04. Die tatoeëermerk sal dus wees AA 1 04. Die volgende kalf sal AA 2 04 wees. 

 
3.5.2 Identifikasie metode  B:- (i)  Die kuddekenmerkletter(s) wat ingevolge Verordening 8.1 geregistreer 

is, gevolg deur (ii) ’n volgnommer  wat aaneenlopend sal wees tot 999 of 9999 en dan weer by 1 
begin , gevolg deur (iii) die laaste twee syfers van die jaartal bv. 2004 = 04. 

 
3.6 Tatoeëermerke wat by 'n dier aangebring is, mag onder geen omstandighede sonder die skriftelike 

toestemming van die kantoor verander word nie. Enige teler wat sodanige skriftelike toestemming 
van die kantoor ontvang het, moet binne 14 dae vanaf die ontvangs daarvan die voorskrifte daarin 
bevat, uitvoer en die kantoor kennis gee dat die goedgekeurde verandering aangebring is.  

 
3.7 Alle brandmerke moet voldoen aan die vereistes soos gestel in die Wet op Vee- brandmerke en moet 

met 'n warm brandyster uitgevoer word. 
 
3.8 Ingevoerde diere wat nie getatoeëer is nie word voor keuring met die laaste vier syfers van hulle 

buitelandse registrasienommer getatoeëer.  
 

3.9  Hulpstamboek A-diere word met die geregistreerde kuddeletter(s) van die eienaar en ‘n volgnommer 

wat nog nie vantevore in sy tatoeëer reeks gebruik is nie, getatoeëer en gebrand.   

4     AANSOEK OM REGISTRASIE  

 
4.1 By ontvangs van 'n geldige kennisgewing van geboorte van 'n kalf, sal die korrektheid van die kalf 

se besonderhede deur die Genootskap geverifieer word.  
 
4.2 Alle diere waarvoor aansoek om registrasie in die kuddeboek gedoen word is onderworpe aan die 

volgende: 
 
4.2.1 Die dier moet die kalf wees van ouers wat reeds in die kuddeboek geregistreer is. ’n Dier verwek 

deur (i) ingevoerde semen se vader en (ii) deur ’n ingevoerde embrio se ouers moet reeds in die 
kuddeboek geregistreer wees. 

 
4.2.2 Alle kuddevaars moet DNS-getipeer wees sowel as vaderskap bevestiging met kuddevaar se vaar. 
 
4.2.3 Die dier moet getatoeëer wees ingevolge Verordening 3. 
 
4.2.4 In geval van uitsluitsel t.o.v. ’n lewendige kalf is ‘n minimum dragtyd van 263 dae en ‘n maksimum 

dragtyd van 323 dae geldig. 

4.2.5 Die vader en moeder van ‘n kalf mag ten tye van verwekking van sodanige kalf nie jonger as 8 en 

10 maande onderskeidelik wees nie. 
 
4.2.6 Aktiewe lidmaatskap soos in die Grondwet bepaal. 
 
4.2.7 ‘n Minimum van 234 dae tussen die kalf- of aborsie datums van agtereenvolgende kalwings/aborsies  

word  vereis  vir die berekening van die TKP. 
 
4.2.8 Die Genootskap kan aan die hand van ouerskap kontrole deur DNS-tipering en volledige 

besonderhede van die betrokke teler ‘n aansoek om aantekening wat nie aan die bepalings van 
Verordeninge 4.2.4 of 4.2.5 voldoen nie vir uitsluitsel na die Raad of betrokke komitee verwys. 

 
4.2.9 Indien deur embrio-oorplasing verwek moet daar aan die bepalings van Verordeninge 11 voldoen 

word. 
 
4.2.10 Die geboortekennisgewing van ’n dier verwek deur ingevoerde semen, ’n ingevoerde embrio of ’n 

ingevoerde koei wat in die herkoms land gedek/geïnsemineer is, is verder onderhewig aan die 
bepalinge van Verordening 12. 

 
4.3 Indien alle besonderhede korrek bevind is, sal die dier aangeteken word in die betrokke kuddeboek 

afdeling en sal, ‘n aansoek om registrasie vir Hulpstamboek diere of ‘n registrasie sertifikaat in die 
geval van volgeregistreerde diere uitgereik word. Die verantwoordelikheid vir die korrektheid van die 
inligting op die geboortesertifikaat berus by die teler en enige foute moet binne 90 dae na uitreiking 
van sodanige sertifikaat skriftelik aan die kantoor gerapporteer word. 

 
4.4 Ongeag Verordening 4.3 sal ’n kennisgewing ooreenkomstig Verordening 2.2 (nie vir registrasie) nie 

as kalfboek aangeteken word nie.   
 
4.5 Indien die Raad om enige rede gronde het om die goeie trou of juistheid van enige aansoek om 

registrasie in twyfel te trek, het hy die reg om sodanige aansoek om registrasie te weier.  Voorts het 
die Raad die reg om 'n registrasie wat reeds gedoen is, te kanselleer indien valse of onjuiste inligting 
tot bevrediging van die Raad bewys kan word. 

 
4.6 Alle diere wat kwalifiseer vir aansoek om registrasie, kan in die kuddeboek geregistreer word as: (i) 

Brahman, (ii) Wit Brahman, (iii) Rooi Brahman, (iv) Gir, (v) Indu Brazil, (vi) Nelore of (vii) Guzerat 
 
4.7 ’n Geboortekennisgewing ten opsigte van ’n kalf uit meervaarparing is aanvaarbaar indien dit 

vergesel word van sertifisering deur ‘n patologiese laboratorium aanvaarbaar deur die Raad wat die 
identiteit van die kalf buite twyfel verbind met vaar en moer; 

5     TEGNIESE ADVIES (KEURING) EN REGISTRASIE  
 
5.1 Die keuring van ‘n dier is vrywillig en kan ‘n teler die Rasadviseur (keurder) versoek vir sodanige 

diens met ‘n plaasbesoek. Sodanige gekeurde dier se registrasie sertifikaat sal dienooreenkomstig 
as bewys dien dat die dier onderwerp was aan keuring.  Ingevoerde diere word by die eerste besoek 
van die Rasadviseur (keurder) gekeur en Hulpstamboek A -verse/koeie kan te eniger tyd nadat hulle 
gespeen is vir keuring aangebied word of tussen die ouderdomme 12 tot 36 maande. 

 
5.2 Enige dier met onleesbare of foutiewe oortatoeëring of wat nie ingevolge Verordening 3.4 gebrand 

is nie se registrasie is onderworpe aan ouerskap bepaling deur bloed- of DNS-tipering. 
 
5.3 By keuring van hulpstamboek of ingevoerde diere kan die Rasadviseur (keurder) ’n dier goedkeur, 

afkeur of tot die volgende keuring laat oorstaan; 
 
5.4 ‘n Eienaar wie nie met die Rasadviseur (keurder) se beslissing tevrede is nie, mag binne sewe dae 

na keuring appel aanteken by die Genootskap wat dan ‘n Ras-eksaminator sal aanstel wat die 

betrokke dier of diere binne 14 dae nadat sodanige appèl ontvang is sal her-inspekteer en die 
appellant sal vir die koste van die Ras-eksaminator aanspreeklik wees.  

 
5.5 ’n Tegniese advies diens sal alleenlik aan aktiewe lede wie se dienste nie opgeskort is nie gelewer 

word, welke geag sal word om te behels ‘n vrywillige en nie ‘n verpligte plaasbesoek deur ‘n Tegniese 
Adviseur 

 
5.6 Afgekeurde diere word in die kuddeboek gekanselleer. 
 
5.7 Geen vroulike dier uit ‘n meerlinge geboorte van beide geslagte kom vir registrasie in aanmerking 

nie, tensy haar vermoë om te teel deur kalwing of DNS tipering bevestig is.   
 
5.8 Indien ’n geregistreerde dier nie aan die reproduksie vereistes wat deur die Raad daargestel is 

voldoen nie sal die registrasie in die kuddeboek gekanselleer word. 

6     PRESTASIETOETSING 
 
6.1 Die Raad sal ’n ervare instansie wat internasionale erkenning geniet aanstel om ten minste jaarliks 

’n BLUP-ontleding te doen ten einde teelwaardes te beraam vir die eienskappe wat deur die Raad 
bepaal word; 

 
6.2 Weging van speenkalwers tusse 80 en 300 dae na geboorte en die verskaffing van vermelde gewigte 

aan die Genootskap binne 330 dae vanaf die geboorte van die kalwers is verpligtend en ‘n 
voorvereiste vir die registrasie van die Brahmane.  

 
6.3 Die Raad behou die reg om enige kennisgewing met weeg- en/of klassifikasiedata slegs te aanvaar 

indien die juistheid of goeie trou van die kennisgewing nie in twyfel getrek kan word nie. 
 
6.4 Welke teelwaardes of ander data van diere op die web, sertifikate, in veilings katalogusse of op ander 

wyses bekend gemaak word, sal deur die Raad bepaal word.   

7     DNS-TIPERING 
 
7.1 Alle bulle wat vir teling gebruik word moet DNS-getipeer word. 
   
7.2 Die Raad behou die reg om te eniger tyd enige dier of ’n hele kudde aan DNA-tipering te onderwerp 

ten einde die juistheid van ouerskap te toets. Alle koste vir die toetse word deur die eienaar gedra.  
 
7.3 Die Genootskap sal jaarliks kuddes nomineer wat aan DNS-ouerskap bepaling onderwerp word met 

die doel om die juistheid van ouerskap en ordelike rekordhouding te toets, met dien verstande: 
 
7.3.1 dat die aantal kuddes nie meer as 2% van die totale aantal geregistreerde kuddes sal uitmaak nie;   
 
7.3.2 dat ’n maksimum van 5 diere, wat op onwillekeurige wyse deur die kantoor gekies word, per kudde 

genomineer word;  
 
7.3.3 dat, waar 'n dier negatief toets, 5 nuwe diere deur die kantoor vir toetsing genomineer sal word; 
 
7.3.4 dat, waar ’n dier in die  tweede toets ook negatief is, die Raad die reg sal hê om meer diere of die 

hele kudde aan verdere toetse te onderwerp; 
 
7.3.5 dat, waar ’n dier in die  derde toets negatief is, die Raad sal besluit oor welke tugmaatreëls teen die 

betrokke lid ingestel gaan word; 
 
7.4 dat, indien ‘n lid sou versuim om toetsing binne die voorgeskrewe tyd te doen, die Raad sal besluit 

welke tugmaatreëls teen die betrokke lid ingestel gaan word. 

7.5 Die registrasie van 'n dier waarvan ouerskaptipering toetse deur die Genootskap aangevra word, sal 

gekanselleer word indien die toets negatief is en mag nie weer deur die lid heringestel word nie, 
tensy verdere toetse die ouerskap as positief bewys. 

 
 
8 VOORVOEGSEL, KENMERKLETTERS EN NAME 
 
8.1 Geen dier word vir registrasie aanvaar nie, tensy die teler by aansluiting  'n  voorvoegsel  en 

kenmerkletter(s) vir die uitkenning van alle diere wat deur hom geteel word, deur bemiddeling van 
die Genootskap registreer by die organisasie wat deur die Departement gekontrakteer is om 
sodanige registrasies te behartig.  

 
8.2 ’n Oordrag van 'n voorvoegsel en /of kenmerkletter(s) van een geregistreerde lidmaatskap na ’n 

ander kan geskied onderworpe aan die voorwaardes van die Wet en ander vereistes wat deur die 
Raad bepaal mag word. 

 
8.3 Alle diere wat vir registrasie geskik is, behalwe ingevoerde diere, moet van ’n naam of nommer, wat 

die naam verteenwoordig, voorsien word. 
 
8.4 Name, uitsluitende die voorvoegsel, mag nie meer as 20 karakter spasies opneem nie. 
 
8.5 Die naam van 'n dier mag verander word, met dien verstande dat daar nog geen nageslag vanuit die 

dier gegenereer is nie en die voorgeskrewe korreksie fooi betaal word.  

9   VERKOOP VAN DIERE 
 
9.1 Kennisgewing van oordrag moet t.o.v. die volgende gebeure op die voorgeskrewe wyse aan die 

Genootskap geskied: verkoop, ruiling, skenking, erwing en bekoming of afstanddoening van ’n 
aandeel in ’n bul. 

 
9.2 Die transportgewer van 'n  dier  moet binne 60 dae vanaf die datum van vervreemding die 

Genootskap  op die voorgeskrewe formaat  in kennis stel van die datum van die oordrag en die naam,  
adres en telefoonnommer van die nuwe eienaar. Die datum van oordrag word beskou as die datum 
waarop die betrokke dier aan die nuwe eienaar gelewer is.  ‘n Kennisgewing van oordrag wat meer 
as 60 dae na die verandering van eienaarskap deur die Genootskap ontvang word, word aanvaar 
teen betaling van die laat oordraggeld wat deur die Raad voorgeskryf word. 

 
9.3 In geval van mede-gebruik van ’n bul of saad van ’n bul moet die besonderhede van elke mede-

gebruiker op die voorgeskrewe wyse aan die Genootskap voorsien word. 
 
9.4 Indien ’n dragtige dier oorgedra word moet die verkoper die dek- of inseminasie- besonderhede 

skriftelik aan die koper voorsien. Dit sluit in die naam, identifikasie- en rekenaarnommer van die 
betrokke bul, sowel as die loop periode, dek datum of inseminasie datum.  

 
9.5 Geen dier mag oorgedra word indien dit nie van duidelik leesbare tatoeëermerke voorsien is nie.  

Indien die tatoeëermerke nie duidelik is nie, of ‘n fout gemaak is, moet daar onmiddellik skriftelik by 
die Genootskap aansoek gedoen word vir her- tatoeëring. 

 
9.6 Die Genootskap sal geensins betrokke raak of aanspreeklikheid aanvaar vir die aankoop, verkoop 

of verkoopsvoorwaardes van diere of die oorgang van regstitel daarop nie en sal geen 
aanspreeklikheid aanvaar vir die juistheid van gegewens deur die verkoper verstrek nie. 

10      KUNSMATIGE INSEMINERING EN KI-BULLE 
 
10.1 Onderhewig aan die bepalings en regulasies van die Wet het die Raad die reg om minimum 

standaarde neer te lê vir kalwers  verwek deur kunsmatige inseminering (KI) en om vereistes vir  
semen skenkers (KI-bulle) daar te stel.  

 
10.2 Indien semen van verskillende bulle binne 28 dae uitmekaar op dieselfde dier gebruik word, moet 

die vaderskap deur middel van DNA-sertifisering bevestig word. 
 
10.3 Die eienaar van ’n bul mag semen vir eie gebruik laat opvang maar verkope van semen is onderhewig 

aan die bepalings van die Wet. 
 
10.4  ’n Lid wat verlang dat ‘n bul ingevolge die Wet as semen skenker goedgekeur word, doen by die 

Genootskap aansoek volgens riglyne bepaal deur die Registrateur en Raad. So ‘n aansoek gaan 
vergesel van die voorgeskrewe aansoek geld en sertifisering.  Indien sodanige bul aan die Raad se 
vereistes voldoen, verwys die Genootskap die aansoek tesame met ‘n aanbeveling en die 
registrasiesertifikaat na die Registrateur. 

 
10.5 Bulle wat vir die Genootskap se Jongbulprogram of enige ander KI-bul program aanbeveel word, 

moet aan die Raad se vereistes en mutatis mutandis aan die wetlike vereistes voldoen. 

11     EMBRIO-OORPLASINGS (E.O.) 
 
11.1 Die Raad mag minimum vereistes vir semen- en eisel skenker daarstel. 
 
11.2 Die geboortekennisgewing met betrekking tot ’n dier verwek deur embrio-oorplasing moet vergesel 

gaan van: 
 
11.2.1 die voorgeskrewe embrio-vorm  behoorlik onderteken deur die betrokke veearts; 
 
11.2.2 bevestiging van ouerskap deur middel van DNA-tipering; 
 
11.2.3 in die geval van ’n ingevoerde embrio  –  ooreenkomstig bepalings in Verordening  12.  
 
11.3 Semen van meer as een semen skenker mag op een eisel skenker gebruik word, op voorwaarde dat 

’n bevoegde instansie, voor bevrugting plaasvind, skriftelik bevestig dat die ouerskap van sodanige 
parings bevestigbaar kan wees. 

   
 

12 IN- EN UITVOERE  
 
12.1 Enige aanbeveling vir die in- of uitvoer van ‘n dier, semen of embrio’s deur die Genootskap aan die 

Registrateur is onderworpe aan die bepaling van die Wet. 
 
12.2 Die Raad mag minimum prestasie-, kuddeboek- en/of voorkoms vereistes vir die in- en uitvoer van 

diere, semen en/of embrio’s neerlê, waaraan goedkeuring van ’n in- of uitvoerpermit onderworpe sal 
wees. 

 
12.3 ‘n Aansoek om aantekening/registrasie van ’n ingevoerde dier, embrio en semen moet vergesel gaan 

van die volgende sertifisering deur ’n bevoegde liggaam in die land van herkoms: 
 
12.3.1 Ingevoerde dier: ’n Viergenerasie registrasie sertifikaat, uitgereik deur die oorsprong- land se 

genootskap, en in geval van ’n bul, die DNA-tipering; 
 
12.3.2 Dier verwek deur ingevoerde semen: Die vader se viergenerasie registrasie sertifikaat, uitgereik deur 

die oorsprong land se genootskap, en sy DNA-tipering; 

12.3.3 Dier verwek deur ’n ingevoerde embrio: Die semen- en eiselskenker se vier- generasie registrasie 
sertifikate en die semen skenker se DNA-tipering. 

 
12.4 Ingevoerde diere, semen en embrio’s moet  afkomstig wees van ‘n land wat lid is van die “World  

Brahman Federation”. In geval van ’n ander land moet die betrokke kuddeboek eers deur die Raad 
goedgekeur word. 

 
12.5 ‘n Ingevoerde dier moet tydens die eerste besoek van ‘n keurder na aankoms op die invoerder se 

plaas gekeur word en mag, nieteenstaande die feit dat sodanige dier in die land van herkoms 
geregistreer sou wees, vir registrasie in die kuddeboek afgekeur word. 

 
12.6 In geval van ’n ingevoerde dragtige dier moet die geboortekennisgewing van die kalf vergesel gaan 

van die vader se DNA-tipering sertifikaat, behoorlik geteken deur 'n bevoegde liggaam in die land 
van herkoms, en sertifisering waarin die uitvoerder volle dek-/KI-besonderhede van die vader 
voorsien. 

 
 
13 KANSELLASIE VAN ’n DIER  
 
13.1 Indien ’n dier vrek of uit die stoetkudde geskot word, maar nie vir teling verkoop word nie, moet die 

eienaar die Genootskap op die voorgeskrewe formaat daarvan verwittig en moet die datum en rede 
vir kansellering voorsien word.  Indien hierdie metode nie gevolg word nie, sal die dier nie van die 
heffingslys verwyder word nie. 

 
13.2 Die Raad mag die kantoor versoek om die registrasie te kanselleer van ‘n dier wat : 
 
13.2.1 verkeerdelik geregistreer is; 
 
13.2.2 geregistreer is op grond van valse of bedrieglike inligting wat deur die eienaar verstrek is; 
 
13.2.3 geregistreer is nadat die eienaar versuim het om te voldoen aan enige vereiste van enige toepaslike 

Verordening; 
 
13.3 Geen nageslag van 'n dier, waarvan die registrasie ooreenkomstig Verordening 13.2 gekanselleer 

is, sal geregistreer word nie. 
 
13.4  ’n Koei wat nie aan die reproduksie vereistes soos deur die Raad bepaal voldoen nie, sal 

gekanselleer word wanneer die ter saaklike kalwing aangeteken word, met dien verstande dat die 
eienaar van sodanige kansellasie verwittig moet word.  

 
 
14 HERINSTELLING  
 
14.1 In die geval van kansellasie van ’n aangetekende of geregistreerde dier, kan herinstelling onder die 

volgende voorwaardes geskied: 
 
14.1.1 betaling van die herinstellings fooi en  
 
14.1.2 die aansoek gedoen te word deur die persoon wie die geregistreerde eienaar ten tye van kansellasie 

was, of  
 
14.1.3 die persoon wie die dier gekanselleer het skriftelike toestemming vir herinstelling aan die koper van 

die dier verleen op voorwaarde dat sodanige koper verantwoordelik sal wees vir die koste 
ooreenkomstig die bepalings in Verordening 14.1.1 

15 KUDDEREGISTERS  
 
15.1  Elke teler moet 'n volledige rekordstelsel byhou van alles wat hy aan die Genootskap voorsien. 
 
15.2 Enige amptenaar van die Genootskap het die reg om die rekords wat deur die teler gehou word, na 

te gaan. 
 
16 VEILINGS  
 
 
16.1 Dit sal ‘n oortreding teen hierdie regulasies wees om enige inligting aangaande ‘n dier te weerhou 

wat ‘n voornemende koper mag beïnvloed in sy waardeskatting van die dier of om skuldig te wees 
aan enige gedrag wat bedrieglik of misleidend is.   

 
16.2 Die gebruik van hormone, kalmeermiddels of dwelms om die temperament van ‘n dier te verdoesel, 

of enige vorm van kosmetiese of korrektiewe chirurgie, buiten normale knip van hoewe en 
behandeling van beserings of siekte, is verbode. 

 
16.3 Alleenlik katalogusse wat deur die Genootskap gegenereer is mag op die Genootskap se webtuiste 

gepubliseer word. 
 
 
17 VERBOD OP GEBRUIK VAN KUNSMATIGE GROEISTIMULANTE 
 

Die gebruik van enige groeistimulant, van watter aard ook al, op geregistreerde of kalfboek diere, 
word ten strengste verbied.  Oortreding van hierdie reël sal dissiplinêre maatreëls tot gevolg hê. Die 
Raad behou die reg om te enige tyd, enige dier in die kudderegister te laat toets, sonder benadeing 
van enige regte van die Genootskap, en as ‘n roetineondersoek van diere in ‘n lid se kudde  tot 
voordeel en bevordering van die ras. 
 

18 DIENSTE AAN GENOOTSKAPPE EN NIE-LEDE  
 
18.1 Die Genootskap sal ooreenkomstig die Wet as Registrerende Owerheid optree.  
 
18.2  Ingevolge Verordening 18.1 mag registrasie en verwante dienste aan ander genootskappe gelewer 

word op voorwaarde dat die aansoek en dienslewering - pakket deur die Raad goedgekeur word.   
 
18.3 Die Genootskap mag dienste lewer aan nie-lede op voorwaarde dat daar geen wetlike of ander 

verpligtinge op die Genootskap sal rus nie, en dat die dienste en betrokke gelde deur die Raad 
bepaal word.  

19     DATA- EIENAARSKAP EN ERKENNING  
 
19.1 Die Genootskap behou kopiereg op alle inligting wat deur lede voorsien word en wat gegenereer 

word van die Genootskap se databasis. Die eienaarskap van hierdie inligting sal in die Genootskap 
gevestig wees en beskikbaarstelling van enige data sal alleenlik ingevolge ‘n raadsbesluit geskied.  

 
19.2 Die Genootskap word deur die “World Brahman Federation” erken as die enigste instansie wat ‘n 

registrasiesertifikaat mag uitreik vir ‘n Brahman wat in Suid-Afrika geteel is.  
 
19.3 Openbaarmaking van diere se stambome, klassifikasies, teelwaardes, kalwing-rekords en ander 

besonderhede d.m.v. die sertifikaat, webtuiste, katalogusse of enige ander wyse sal ingevolge 
Raadsbesluite geskied.  

 
19.4 Eienaarskap van, regte in en die eksploitasie van enige gene voorgrond intellektuele eiendom wat 

verband hou met genotipering van Brahman beeste sal vestig in die Brahman Beestelersgenootskap 
van Suid-Afrika. 

20   OUTENTIEKE LESING VAN HIERDIE VERORDENINGE 
 

Aangesien hierdie Grondwet in Afrikaans opgestel, ingedien en oorweeg is, word die Afrikaanse  
weergawe as outentiek beskou. 

 


